CONGREGATIO GENERALIS XXXIX
2 octobris 1963

Exc.mus P, D. PeEricLES FELICI, arch. (it. Samosatensis, Concilii
secretarius generalis:

Moderatur hanc congregationem generalem em.mus ac rev.mus P.
D. card. Iulius Dopfner, arch, Monacensis.

Antequam legam nomina Patrum, qui petierunt loqui circa intro-
ductionem et cap. I schematis de Ecclesia, communico omnibus Patri-
bus bonum esse ut iam ab hac die porrigant suas petitiones loquendi
circa cap. 11, nempe de constitutione hierarchica Fcclesiae praesertim
de episcopatu,

Loqui petierunt em.mi ac rev.mi DD. cardd. Iacobus Barros Ca-
mara, arch, Fluminis lanuarii in Brasilia, Valerianus Gracias, arch. Bom-
bayensis in India, Bernardus Alfrink, arch. Ultraiectensis in Hollandia;
exc.mi Toannes Abasolo, ep. Vijayapuramensis in India, Ioannes van
Dodewaard, ep. Hatlemensis in Hollandia, Carolus de Provenchéres,
arch, Aquensis in Gallia, Anastasius Granados, ep. aux., Toletarnus in
Hispania, Henricus Romulus Compagnone, ep. Anagninus in Italia,
Franciscus Frani¢, ep. Spalatensis et Macarscensis in Iugoslavia, Felix
Romero, ep. Giennensis in Hispania, Aloisius M. Carli, ep. Signinus
in Ttalia, Villelmus Brasseur, vic. ap. Montanus in Philippinis, Alfredus
Ancel, ep. aux. Lugdunensis in Gallia, Aemilius Guano, ep. Liburnensis
in Ttalia. '

Nunc exc.mus subsecretarius Villot leget Patribus nuntium, quem
humanitatis causa et gratitudinis causa miserunt ad Patres Auditores
huius Concilii.

Excmus P. D. Ioannes VILLOT, arch, tit Bosporanus, subsecre-
tarius:;

« Conscients de I'événement historique qui s’accomplit par la dé-
cision du Saint-Pére d’appeler i assister au Concile en qualité d’audi-
teurs des représentants qualifiés du laicat, ces auditeurs se font un devoir
d’exprimer au Concile 'émotion, la joie et la profonde gratitude des
laics qu’ils ont I'honneur de représenter, et leur volonté d’y répondre
par une attention accrue A ses travaux et a ses décisions, et par une pri¢re
redoublée pour ses résultats ». [ Plausus].

1

Emmus P. D. TACOBUS carp. DE BARROS CAMARA
Archiepiscopus S. Sebastiani Fluminis lanuarti

Em.mi ac exc.mi Patres,

Centum quinquaginta et tres episcopi brasilienses mihi commise-
runt rev.mis Patribus, viva voce necnon per secretatiatum huius sacri
Concilii, communicare quasdam adnotationes relate ad introductionem
et ad cap. I schematis de Ecclesia, simul cum nominibus eorum qui in
totum vel cum aliqua restrictione eas adprobaverunt.

Praecipuae autem emendationes — ceteris, brevitatis causa, omis-
sis — hae sunt.

A) Quoad introductionem.

1. In introductione expresse dicatur in hac constitutione dogma-
tica de Ecclesia Concilium Vaticanum II nihil omnino velle definire ut
dogma fidei, nisi illud claris verbis exprimatur, uti v. g, pag. 7, lin. 11,
post « enucleans », addatur: « quin tamen declarata seu definita dogma-
tice res ulla intelligatur, nisi id expresse, suo loco, declaretur ».

Ratio: ut vitentur abusus circa verba Concilii ea adhibendo ad rem
dogmatice definitam asserendam, quae talis omnino non fuit. Verba
autem emendationis desumpta sunt ex can, 1323, § 3. (Adprobaverunt
150 episcopi).

2. Pag. 7, lin, 15; episcopi Brasiliae adhaerent propositioni a non-
nullis episcopis ex Africa centro-occidentali propositae, ut in fine intro-
ductionis addantur verba illa de sollicitudine Ecclesiae erga omnes qui
dira paupertate premuntur et qui sat laboriosam vitam ducunt, (Adpro-
baverunt 135)...!

Pag. 9, lin. 9, et pag. 9, linn, 14-16: sermo fit tantum de diffu-
sione vitae Christi glorificati in membra Ecclesiae et de coniunctione
corporum nostrorum Corpori Christi clarificato. Quid de vita terrestri
Christi, praesertim de eius passione et morte? Revera non tantum de
vita Christi clarificati participes efficimur, sed et de vita eius patienti,
nam cum Christo patientes adimplemus ea quae desunt passioni efus in
aedificatione eius Corporis. Quamobrem melius videretur * pag. 9, lin. 9,
omittere verbum « glorificati »; et pag. 9, lin. 14 et sequentes,’ siqui-
dem non de solis corporibus agitur, sequenti modo reddi: « non tantum
ut #os per sensibilia sacramenta Christo coniungamur, sed etiam, etc. ».
(Adprobaverunt 126),

Pag. 10, lin. 19: non bene intelligitur quare in enumeratione ima-
ginum Ecclesiae, sermo non fiat de regno Dei, quod centrum quoddam
constituit Evangeliorum synopticorum, et in Vetere Testamento toties
occurrit. (Adprobaverunt 153),

Pag. 12, variis lineis," linn. 3, 4, 15; in quaestione, ubi de membris
Ecclesiae agitur, optaremus ut omittantur particulae « reapse et sim-
pliciter loquendo »..." et verbum « tantum »..f, et « voto »..”, nam
agitur de terminologia inter theologos discussa et quae parum inservit
ad problematis solutionem necnon ad doctrinam tutam nobis praesen-
tandam. {Adptrobaverunt 150).

Pag. 12, lin. 13: post verbum « adscribendam » addatur: « ideo-
que magis servitio erga alios in Christo teneri, ifa ut, si cogitatione, ver-
bo, etc. ».

Ratio: ut christiani recordentur obligationem quam erga alios ha-
bent, eo vel magis cum tot et tantis sint cumulati gratiis, et quidem modo
omnino gratuito. (Adprobaverunt 151).

Pag. 13, lin. 20°® loco « locupletantur », dicatur « proh dolot! or-
bantur », nam per verbum « locupletantur » tantummodo aliquod ditius
fieri indicatur, cum autem christianismus plus videatur quam mera lo-
cupletatio. (Adprobaverunt 152),

Pag. 13, lin, 22”: eadem ratione ducti, nobis videtur supprimendam
esse propositionem: « ut sic via salutis pro eis latius sternatur ». Per
istam propositionem, quae de cetero iam in praecedenti sufficienter ex-
primitur, christianismus apparet solummodo tantum ™ aliquid melius.
Uti in schemate habetur, non satis evidens fit status « anormalis » pa-
ganorum in era messianica. (Adprobaverunt 153).

Insuper episcopi Brasiliae adhaerent propositioni ab episcopis re-
gionis Galliae occidentalis, ad pag. 8, lin. 30, ubi fit mentio de die
Pentecostes.

Ratio: magnum eius momentum in historia Ecclesiae. (Adproba-
verunt 153).

Alias animadversiones minoris momenti secretariatui tradam." Dixi.

In textu scripto tradito: ' Animadversiones minoris momenti: pag. 7, lin. 6:
dicatur « signum visibile et instrumentum ». Ratio: character sacramentalis est
quoque signum, sed spirituale et ideo invisibile. (Adprobaverunt 150). Pag. 7,
lin. 7: fiat inversio periodus: « seu veluti sacramentum intimae unionis cum Deo
totiusque generis humani unitatis ». Rafio: Ecclesia praeprimis debet unionem
cum Deo efficere ut possit unitatem generis humani consequi. (Adprobaverunt
153).- B) Quoad cap. T de Ecclesiae mysterio. Caput istud valde bonum existima-
tur, licet stylum eius oporteret ad simpliciorem formam redigere, servando unita-

tem styli etiam in sequentibus capitibus. (Adprobaverunt 151). In specie quinque
maiotis momenti videntur notanda: 2 yidetur. ? 14-16.  * deest.  ® (12,
3). 5 (12, 4). T (12, 15). ¥ 20-21. ¥ 22.23. 1 tanquam. U Ani.
madversiones minoris moment. Pag. 7, lin. 21: supprimatur comma ante vocem
« Redemptoris ». Ratio patet. (Adprobaverunt 153). Pag. 7, lin. 22: omittatur
« iustorum ». Ratio: ad vitandum errotem catarorum, albigensium, hussitarum etc.
(Adprobaverunt 153}. Pag. 9, lin. 26: loco « quos » dicatur « quae ». Ratio: mem-
bra et organa sunt generis neutri. (Adprobaverunt 153). Pag. 10, lin. 21: loco
« praecipuas » dicatur « quasdam » ad vitandas quaestiones aliqguomodo steriles
de momento diversarum imaginum. (Adprobaverunt 153), Pag. 11, lin. 5: adiun-
gatur « spei », nam Ecclesia peregrinans, plena spei, occursum facit Domino. (Ad-
probaverunt 153). Pag. 11, lin. 21: loco « a Romano Pontifice » dicatur « a Pe-
tri successote », Ratio: oecumenica. (Adprobaverunt 152). Pag. 11, lin. 22: loco
« extra totalem compaginem » dicatur « extra adspectabilem compaginem », cum
sit exactius. (Adprobaverunt 153).

Em.mo card. Jaime de Barros Cimara; exc.mi Benedito Zotzi, Joio Muniz,
Herminio Malzone Hugo, Luiz Victor Sartori, Miguel D’Avessa, Fernando Gomes
dos Santos, José de Aquino Pereira, Ruy Serra, José Pedro Costa, Climério Al
meida de Andrade, José Alvarez Macua, Alonso Silveira de Mello, Oscar Oliveira,
Bernardo Nolker, Paulo de Tarso Campos, Quirino Schmidtz, Frei Gregorio
Alonso, Frei Ifiacio Kramer, Pedro Felipak, Raimundo Lui, Geniil Diniz Barreto,
José Gongalves da Costa, Walmor Battu Wichrowski, Otlando Chaves, Eugenio
de Aravjo Sales, Geraldo Michelloto Pellanda, Tiago Ryan, Henrique Gelain,
Joaguim de Lange, Clemente Veerman, Clemente Geiger, José Mauro Ramalho
de Alarcon Santiago, José Lamartine Soares, Guido M. Cassulo, Epaminondas
Araujo, José Bezerra Coutinho, Jodo José da Mota Albuquerque, José Varani, Jaime
Luiz Coelho, Francisco Borja do Amaral, Cristiano de Araujo Pena, José Branddo
de Castro, Paulo Rolim Loureiro, Edmundo Luiz Kunz, Antonio Batista Fragoso,
José Dalvit, José Gomes, Edilberto Dinkelborg, Alberto Etges, José M. Pires, José
André Coimbra, Anselmo Pietrulla, José de Medeiros Leite, Alano M. du Noday,
José Hascher, Severino Mariano de Aguiar, Gregorio Warmeling, Florencio Sizinio
Vieira, Frei Felicio Vasconcelos, Jodo Hoffmann, José Terceiro de Souza, Joo
de Souza Lima, Augusto Petrd, Geraldo Fernandes, Afonso Niehues, Milton Corréa
Peteira, Nivaldo Monte, Jodo Batista da Mota e Albuquerque, Salomdo Ferraz,
David Picdo, Candido Julic Bampi, Luiz Gonzaga da Cunha Marelim, Altivo Pa-
checo Ribeiro, Francisco Austregesilo de Mesquita, José Vicente Tavora, Anto-
nio Ferreira de Macedo, Avelar Branddo Vilela, Camilo Farezin, Stanislaus van
Melis, Adriano Hypolito, José Adelino Dantas, Augusto Carvalho, Vicente Mar-
chetti Zioni, Candido Padim, Serafim Fernandes de Araujo, José d’Angelo Neto,
José de Almeida Batista Pereira, Arcangelo Cerqua, Carlos de Gouvéa Coelho,
Clemente Isnard, Gabriel Burno Couto, Francisco Zayek, Frei Caetano Antonio
Lima dos Santos, Cornelio Chizzini, José Alves Trindade, Geraldo M. Moraes Pe-
nido, Othon Motta, Jodo Rezende Costa, José Newton de Almeida Batista, Paulo
Hipelito de Souza Liborio, Frei Adalberto Marzi, Walfrido Teixeira Vieira, Bet-
nardo Bueno Mielli, Acacio Rodrigues Alves, Manoel Pereira da Costa, Ernesto de
Paula, Martinho Michler, José Costa Campos, Antonio Zattera, Adelmo Cavalcante
Machado, Manoel Pedro da Cunha Cintra, Eliseu Mendes, Jodo Marchesi, Catlos
Schmitt, Cesario Minali, Jodo Gazza, Hamleto de Angelis, Belchior Joaquim da

Silva Neto, Helder Pessoa Camara, Adolfo Luiz Bossi, Honorato Piazzera, José
Eugenio Corréa, Claudio Colling, Daniel Tavares Baeta Neves, José Lazaro Neves,
Manoel Lisboa de Oliveira, Aloisio Lorscheider, Manoel Tavares de Araujo, Jaime
Schuk, José Nepote Fus, Antonio Monteiro, José de Medeiros Delgado, Tomds
Vaquero, Geraldo Ferreira Reis, José Melhado Campos, José Thurler, Antonio
Barbosa, Ladislau Paz, Wilson Laus Schmidt, Vicente Scherer, Afonso M. Unga-
relli, Raimundo de Castro e Silva, Tomas Guilherme Murphy, Agnelo Rossi, José
Nicomedes Grossi, Manoel da Silveira D’Elboux, Benedito Coscia, Alberto Gau-
déncio Ramos, Antonio M. Alves de Siqueira, Felipe Tiago Broers, Jodo Battista
Przyklenk, Vicente Araujo Matos.

2

EmmMus P. D. VALERTANUS carp. GRACIAS
Archiepiscopus Bombayensis

Venerabiles Patres,

Haec sequentia animadvertenda. Infroductio minus placet. Prima
sententia est tam generalis ut possit adhiberi pro omnibus schematibus.
In secunda sententia, ordo, mihi videtur, invertendus est. Ecclesia enim
non eflicit novam unitatem generis humani, nisi illud cum Deo uniendo;
unde unio cum Deo prius poni debet.

Praeterea, supervacua est expressa declaratio Concilium rationem
habiturum praecedentium Conciliorum, cum hoc sit evidens. Nec reti-
nenda sunt verba « sermone menti hodiernae accommodato ». Hoc enim
ex ipso textu schematis debebit apparere. Sufficit ut faciamus id quod est
necessarium pro hodiernis temporibus, quin declaremus rationem vel ra-
tiones cur faciamus. Est alia res in concione vel oratione publica (sed
non in constitutione dogmatica), sicut fecit Summus Pontifex in eius
solemni inauguratione huius secundae sessionis Concilii, quando dixit:
« Nam Ecclesia mysterium est, scilicet arcana res, quae Dei praesentia
penitus perfunditur, ac propterea talis est naturae, quae novas semper
altioresque suipsius explorationes admittat ».

Loco ergo huius introductionis, desideratur aliqua brevis expositio
de historia salutis et de Christo Redemptore omnium hominum, quod
non sufficienter fit initio numeri sequentis.

Caput primum quaedam bona et optima continet; sed desideratur
maior claritas, ordo minus confusus. In describenda Ecclesia multae
juxtaponuntur imagines, sed eorum valor theologicus non explicatur;
unde perspicua notio vel visio Fcclesiae non sufficienter elucet, Est ve-
rum, in praeparando hoc schema plures adlaboraverunt; sed in ultima
redactione documenti, quoad coordinationem idearum et stylum, debet

esse opus unius scriptoris, Hoc non clare apparet et ut dicitur anglice:
“ Too many cooks can af times' spoil the soup ”!

Quidam etiam aspectus Ecclesiae desunt vel non satis afferuntur, ut
iam ab aliis oratoribus notatum est.

Liceat mihi — pro defectu temporis (hora fugit non revocanda) —
unum tantum aspectum numerare, qui magni momenti esse videtur ad
depellendos falsos conceptus Feclesiae, late sparsos inter extraneos, Hic
in Concilio considerantur conditiones tum in occidente cum in oriente,
In regionibus ubi praevalent christiani, Ecclesia accusatur quasi velit
Statum regere., In regionibus non christianis, Ecclesia saepe habetur
quasi sit Status intra Statum. Nollem suggerere, multo minus affirmare,
quod culpa est Ecclesiae; sed saepe saepius est culpa christianorum,
praesertim illorum qui welint® esse « plus catholiques que le Pape ».
Falsi conceptus oriuntur non solum ex mala voluntate unius partis, sed
saepe ex defectu sapientiae et prudentiae alterius partis.

Ad refellenda talia praeiudicia, verus vultus Ecclesiae ostendendus
est ita ut omnis ambitio dominandi ab eo removeatur. Tamvero in toto
hoc cap. I, Ecclesia apparet tamquam finis sibi, tamquam terminus
Redemptionis, et vix umquam tamquam communitas aperta wversus
mundum, cui data est non dominari, sed ministrare et inservire.

Mentio quidem in schemate ® fit ministrationis; sed relate ad Christum
et ad eius Corpus mysticum, non autem relate ad mundum. Scimus bene
quod Sacrificium Missae et Sacramenta sunt media dandi® ideam servi-
tii, sicut baptismus® est vocatio christiani ad servitium Christi et efus
Ecclesiae, confirmatio est vocatio assumendi onera et privilegia ® adultae
aetatis, et ita porro ad omnia sacramenta et sacramentalia ez efiam ad
exercitig spiritualia.” Sed etiamsi sit verum quod Ecclesia exsistit in seipsa
sed non pro semetipsa, i, e. exsistit Ecclesia non dominare mundum sed
servire eum, hon ut assequatur privilegia ex mundo, sed pati pro eo.
Ecclesia est minoritas — et minoritas potens, audax ac fervens — in
servitio moralitatis® Hanc ideam bene exposuit clarissimus card. New-
man, de quo mentio fit in Litteris Encyclicis Ad Petri Cathedram Iloan-
nis XXII1. No#n habeo hic fontem ut dem citationem exactam, sed re-
cordor quod clarissimus card. Newman ita scripsit’. “ Grow we must
(nos debemus crescere). It is the pretogative of our apostolic origin
{est prerogativa originis apostolicae). But of what value is it, growth..."”
without a corresponding moral manifestation..." ” (i. e. qualis valoris
est numerus sine influentia, quantitas sine qualitate?).”

Quare ¥ in memoriam velim revocare verba quibus Summus Ponti-
fex die dominica usus est guando dixit: « Probe noverit mundus se
aspici ab Ecclesia cum comprebensione profunda, cum sincera admira-

tione, sincera intentione, intentione non dominandi sed serviendi, non
contemnendi sed adprecandi, non dominandi sed afferendi salutem et
solacium »

Nonne haec, i. e. idea servitii, ¢ aspectus Ecclesiae * est constans
doctrina Christi? Legamus Marcum, cap. X, v. 43, ubi dicit: « Et resi-
dens vocavit duodecim et dixit illis: si quis valt primus esse, erit om-
nium novissimus, el omniunz minister ». Nonne etiam haec doctrina in-
venitur in epistulis §. Pauli? Et S. Paulus numguam imposuit super
alios quod non imposuit super semetipsum.”

Cum loquar ut episcopus Indiae, addo haec arcte connecti cum in-
tentione missionaria Ecclesiae. Dynamismus seu indoles missionalis
Ecclesiae debet urgeri: ipsa sua natura Ecclesia debet crescere et sese
expandere; sed populis quos missionarii adeunt debet clare apparere
Ecclesiam quaerere suam expansionem non ut auctis numeris augeatur
eius potestas, sed ut inserviat mundo efficacius et veritati atque Christo
crucifixo et resuscitato testimonium exhibeat. « Nown veni ministrari sed
ministrare ».

Ut concludam hunc meum interventum, in votis est ut n. 6 cap. I
ita compleatur ut hic aspectus vultus Ecclesiae clare eluceat.

Quaeritur: gualem imaginem baec Synodus, hoc Concilium vult prae-
sentare mundo bodierno? "

Imago Ecclesiae quae est semper prona detegere errores vel haere-
ses et dammnare illas *? sicut dixit apologeta anglus G. K. Chesterton:
“ The divine chariot flies thundering through the ages, / The dull
heresies sprawling and prostrate ”. Versio” ab una lingua ad aliam
linguam est sat difficilis, sed guando respicit versionem poesiae™ est
impossibile, saltem pro me!

Imago Ecclesiae quae est mater et magistra?

Imago Ecclesiae, in cuius sinu omnes populi, ab oriente et occi-
dente, inveniunt fucundum receptaculum?

Vel: imago Ecclesiae gquae est « Ecclesia serva », sicut eius funda-
tor, cuius vices gerens in terris hodie vult se appellati « Servum servo-
rum Dei »? Videant Consules.

2 4

In textu scripto tradito: ' deest. volunt. ¥ deest. ostendunt.
e. g. Sacrificium Missae est actus sacramentalis, quo Tesus Christus tradidit
vitam suam pro nobis; Sacramentum Baptismi. ¢ onus et privilegium. 7 deest.
% maioritatis.  ? dicendo. ' in numbers. ! of the community. ' New-
man non credidit, sicut efus scripta epistolaria ostendunt, in eo quod vocatur
hodie  mass conversion ”; sed in conversione individualium singulorum, ita ut
unusquisque conversus possit esse medium bonae formationis catholicae, instru-

5

mentum boni ad alics.  ® Quasi. 1 « Probe noverit mundus se peramanter
ab FEeclesia aspici, quae in ipsum sincera fertur admiratione sinceroque proposito
movetur non ei dominandi sed serviendi, non eum contemnendi, sed dignitatem
ipsius augendi, non eum damnandi, sed solacium et salutem ei allerendi ».
B deest. 6 Me. 10, 43-45: « Non ita est autem in vobis, sed quicumque vo-
luerit fieri minor, erit vester minister: et quicumque voluerit in vobis primus
esse, erit omnium servus. Nam et Filius hominis non venit ut ministraretur, sed
ut ministraret, et daret animam suam redemptionem pro multis », Me. 9, 34:
% At illi tacebant, siquidem in via inter se disputaverant, quis eorum maior esset.
Er residens vocavit duodecim, et ait illis: Si quis vult primus esse, erit omnium
novissimus, et omnium minister ». Atque etiam cap. 25 Matthaei de ultimo iudi-
cio. Porro haec valent non solum pro singulis discipulis, sed etiam pro fofa Eecle-
sig. Verum est eam donatam esse regia potestate. Sed haec potestas est spiritualis,
atque exercetur non vi dominando sed efficaciter serviendo. Nonne idem est testi-
monium 5. Pauli? Legamus: Eph. 4, 11-12: « Et ipse dedit gquosdam gquidem
apostolos, quosdam autem prophetas, alios vero evangelistas, alios autem pastores,
et doctores, ad consummationem sanctorum in opus ministerii, in aedificationem
corporis Christi ». 1 Cer. 12, 4: « Divisiones vero gratiarum sunt, idem autem
Spiritus. Et divisiones ministrationum sunt, idem autem Dominus. Et divisiones
operationum sunt, idem vero Deus, qui operatur omnia in omnibus ». 7 qualis
erit, vel debet esse, vultus vel visio Ecclesiae hodiernae menti accommodata, quam
haec Synodus vult mundo praesentare? ¥ ut eas damnet. ¥ Omnis versio.
“ yersio guae respicit poesim.

3

Em.mus P. D. BERNARDUS carp, ALFRINK
Archiepiscopus Ultraiectensis

Venerabiles Patres,

Quae episcopi provinciae ecclesiasticae regionis' neerlandicae ad
cap. I schematis de Ecclesig proferre desiderant, ab alio episcopo dictae
regionis exponentur,

Vellem solummodo quasdam facere observationes relate ad modum
quemdam dicendi qui in hoc cap. I duabus vicibus invenitur et qui
non videtur esse sine momento.

Agitur nempe de locutione « Petrus et apostoli », quae invenitur in
pag. 8, lin. 18, et pag. 11, lin. 16°

Hic loquendi modus, nempe « Petrus et apostoli », videtur aliquan-
tulum mirus et inusitatus, quia sonat ac si Petrus non esset apostolus.
Et sic Petri honor minuitur. E contra, Petrus est princeps apostolorum,
praecise quia in collegio apostolorum locum habet et quia in isto col-
legio primatum habet,

Ideoque proponere vellem ut legatur « Petrus ceterique apostoli »,
vel « Petrus cum ceteris apostolis »,

Sunt qui timere videantur ne tali modo loquendi locus singularis,
quem Petrus tenet in collegio apostolorum sicut Summus Pontifex in
Ecclesia, obscuretur, eo quod Petrus et ceteri apostoli aequiparari vi-
dentur.

Nemo nostrum primatum Petri et primatum Summi Pontificis ne-
gare aut etiam minuere desiderat,

Si autem de « Petro cum ceteris apostolis » loquimur, duo enun-
tiamus: primo nempe, quod Petrus in collegio apostolorum locum ha-
bet, et secundo quia Petrus singulatim et nominatim inducitur, quod in
isto collegio Petrus locum habet eminentem, singularem, primarium.
Talis modus loquendi proinde non est aequiparatio Petri et ceterorum
apostolorum, sed potius consociatio, dum simul locus singularis, quem
Petrus tenet, indicatur. Et sic tota veritas exprimitur, non tantum una
pars veritatis. Simili modo in Actibus Apostolorum sermo est de « Petro
cum undecim »...°

De cetero in duobus locis citatis ex hoc cap. I schematis optime di-
citur quod Christus Ecclesiam suam super Petrum ceterosque apostolos
aedificavit et quod suam Ecclesiam Petro ceterisque apostolis pascendam
tradidit. Haec videtur ipsorum apostolorum doctrina, in Sacra Scriptura
nobis tradita.

De loco speciali et omnino singulari quem Christus Dominus in sua
Ecclesia Petro tribuit, secundum traditionem catholicam sermo est in
loco Evangelii Matthaei, cap. 16, 17 ss.

In eodem Evangelio autem, cap. 18, 18, de om#nibus apostolis dici-
tur, Petro incluso: « Amen dico vobis, quaecumque alligaveritis super
terram, erunt ligata et in caelo, et quaecumque solveritis super terram,
erunt soluta et in caelo ».

Et in Apocalypsi, cap. 21, 14, de civitate nova Ierusalem legimus
quod « murus civitatis habet fundamenta duodecim, et in ipsis duodecim
nomina duodecim apostolorum Agni ».

Ne dicas quod in loco isto Apocalypsis sermo est de regno Dei escha-
tologico et de Ecclesia in statu consummato, ideoque quae hoc in loco
de eschatologia dicuntur non de Ecclesia peregrinante in terris intet-
pretanda sunt.

Nam in typologia biblica quae de regno Dei consummato enuntian-
tur, suo modo iam in phasi Ecclesiae terrestri realizantur.

Duo igitur sunt imagines biblicac quae suam habent significationem.
Ex una parte Petrus, et quidem Petrus solus, est petra, rupes super
quam Christus suam aedificavit Ecclesiam. Ex altera autem parte Ecclesia
habet duodecim fundamenta quae sunt duodecim apostoli, i. e. collegium
apostolorum quod suo modo Ecclesiam sustentat.

Liturgia ecclesiastica ...' textum Apocalypsis modo concreto ante
oculos ponit, quoties nova ecclesia consecratur et in muris ecclesiae duo-
decim cruces consecrantur in memoriam duodecim apostolorum, i. e.
Petri ceterorumque apostolorum qui omnes in fundamento Ecclesiae
suum habent locum, quin loco singulari quem Christus Dominus B, Pe-
tro principi apostolorum tribuit detrimentum afferatur. Dixi.

In textu scripto tradito: ' deest. 2 16-17. ¥ (Act. 2, 14). * hunc.

4
Exc.mus P. D. IOANNES A. ABASOLO Y LECUE

Episcopus Vijayapuramensis

Venia em.mi praesidis, venerabilium Patrum conciliarium, liceat
mihi nonnullas animadversiones facere circa quasdam expressiones adhi-
bitas in introductione et cap. 1 huius schematis de Ecclesia.

Introductio ... sic incipit: « Lumen gentium cum sit Christus... »,
et reliqua. In commentario, pag. 20, n. 1 dicitur Sactam Synodum trans-
ferre hunc titulum — Lumen gentium — a Christo ad communitatem
ab eo fundatam, ut appareat missionem Ecclesiae pro hominum sa-
lute esse absolute universalem. Haec non placent eo quod talis titulus
non respondeat plene missioni universali Ecclesiae pro salute omnium
gentium’

Tuxta Scripturas Christus vocatur « Lumen gentium » quia destina-
tus fuerat ad liberandos gentiles, id est non-israelitas, a caligine peccati
et ignorantiae. Respectu vero israelitarum, i. e. non-gentilium, Christus
appellatur eorum « gloria », quia inter eos natus est et vixit eisque
primo Evangelium nuntiavit.

Igitur, expressio adhibita in introductione — Lumen gentium cum
sit Christus — si stricte sumitur, significare videtur Christum sua luce
illuminaturum tantummodo gentiles ...}, ac idcirco in sensu translato in
quo hic intenditur sumere, significare deberet Ecclesiam sibi proponere
salutem gentium tantum, Mens tamen est Ecclesiam, claritate a Christo
derivata, exoptare illuminationem omnium hominum, sive gentium sive
non-gentium (catholicorum, christianorum non-catholicorum, iudaeorum,
paganorum.,..).

Mea humili sententia, in casu aptius adhiberi posset illa expressio
S. Toannis in prologo sui Evangelii loquendo de Verbo: « Lux vera quae

illuminat omnem hominem », praetermittendo alia verba ob controver-
siam inter exegetas.

Emendatio, textus quam propono, sic se habet:

« Christus Dominus cum sit Jux vera apta ut illuminet omnes homi-
nes ..°, haec Sacra Synodus, in Spiritu Sancto congregata, vehementer
exoptat ut claritas eius, super faciem terrae resplendens, ubique diffun-
datur, omni creaturae Evangelium annuntiando... » et reliqua.

In linn. 10 et 11 eiusdem introductionis legitur: « ... illudque set-
mone menti hodiernae accommodato enucleans ».

Ex his verbis sequitur in schemate adhibitum fuisse sermonem
coaptatum modo cogitandi nostrorum temporum. Sane ita erit respectu
hominum alicuius vel quarumdam regionum, sed an idem universim dici
possit dubitandum esse puto.

Ceterum, non est cur Patres conciliares debeant satagere de accom-
modando sermone praecise menti hodiernae, nam modi dicendi, qui hodie
sunt in usu, sicut flores agri sunt et cras decident. Oportet ut genus di-
cendi a Concilio oecumenico adhibitum sit proprium Concilii, id est
dignum, clarum, accuratum,’ non obnoxium variationibus et variis inter-
pretationibus.,

Mea opinione, illa verba circa sermonem deleri debent.

Ad Caput 1.

In pag. 9, n. 5, in linn, 4-8, legitur: « Mittens enim Spiritum suum
credentes ... in se unit et tamquam corpus suum mystice constituit ».

Haec verba indicare videntur Christum constituere corpus suum
mysticum uniendo sibi fratres suos ut filios Dei adoptivos ac sui cohere-
des, ac proinde corpus Christi mysticum esse constitutum iustis, i. e.
illis qui sunt in gratia sanctificante,

Procul dubio, iusti sunt membra sana in Ecclesia (in corpore mystico
Christi); sed ut quis reapse incorporetur Ecclesiae Christi et sit verum
membrum, tria requiruntur et sufficiunt, videlicet: baptismus valide su-
sceptus, vinculum unitatis fidei, et vinculum unitatis ecclesiasticae; quae
tria adesse possunt et saepe adsunt, sine gratia sanctificante.

Textus mutari posset ut sequitur (lin. 5, etc.): « ... sed fratres suos
ex omnibus gentibus convocatos, ut filios adoptivos et sui coheredes in
se unire exoptat », omittendo verba quae sequuntur.

Ut tamen nexus cum sequenti paragrapho appareat, lin. 9 sic initium
habere posset: « Dei autem Filio ita constituere placuit Ecclesiam suam
ut corpori adsimiletur. Vita enim Christi glorificati... » etc.

In linn. 25 et 26 eiusdem n. 5, legitur: « Caput et munere et perfec-
tione et virtute omnibus membris et organis corporis praestat, quos tum
dirigit tum vita replet ».

Notum est non caput sed animam replere vita membra et organa
corporis. Sermo est hic de capite corporis humani, et quae de eo dicun-
tur, per analogiam ad caput in Corpore mystico, ad Christum nempe,
applicantur.

Caput in corpore humano praestat omnibus aliis membris et ordine
et perfectione et virtute seu influxu. Ordine quidem, quatenus est prima
pars, secundum situm; perfectione, in quantum in eo resident omnes
sensus, sive interni sive externi; virtute seu influxu, quia in capite con-
tinentur omnia centra motabilitatis et sensibilitatis; et sic illud caput
suo influxu movet alia membra corporis, tamen dici non potest ea
replere vita.

Igitur lin. 26 sic emendari posset: « Caput et munere et petfeciione
et virtute omnibus membris et organis praestat, suoque influxu ea
dirigit atque gubernat ».

In linn. 38-41 eiusdem n. 5 legimus: « Spiritus autem Christi est qui
unus idemque ... etc. ... anima Ecclesiae iure vocatus sit ». Igitur, Spi-
ritus Sanctus, i. e. tertia Persona SS. Trinitatis, est instar animae Cor-
poris mystici, vivificantis tum Caput ipsum (Christum scil.) tum alia
membra.

Nunc vero in lineis quae sequuntur (in 40 huius pag. 9 et tribus
ptimis lineis paginae sequentis) additur: « Dominus Iesus ut vitis vera, ...
sine quo palmites nihil facere possunt ». Ex his etui posset in Ecclesia
(in Corpore mystico Christi} non solum Spiritum Sanctum sed etiam
Christum esse principium vitae.

Decet ut conceptus enucleatius enuntientur, Spiritus Christi, id est
tertia Persona SS. Trinitatis, sane agit vices animae in Ecclesia et peragit
functiones similes iis quas anima humana exercet in corpore humano,
atque idcirco dici debet eum (Spiritum Sanctum) totum Corpus mysti-
cum, tum Caput tum cetera membra, vivificare et unire. Sed sicut anima
humana habet potentias a se distinctas quibus proxime operatur, ita
Spiritus Sanctus, qui est quasi anima Ecclesiae, gratia et donis superna-
turalibus utitur tamquam principiis proximis ad operandum in Corpore
mystico. Praeprimis Spiritus Sanctus replevit gratia et donis supernatu-
ralibus Corporis mystici Caput, Christum videlicet, qui apparuit « ple-
nus gratiae et veritatis »..." Ex Christo vero profluunt gratia et dona in
cetera membra Corporis mystici quemadmodum effectus vitales diffun-
duntur a capite in membra et succus atque virtus fecundans derivantur
e vite in palmites.

His praelibatis, audeo proponere sequentem emendationem a lin. 41,
pag. 9, post vertba « iure vocatus sit »:

« Cum vero Spiritus divinus infunderit in Christum plenitudinem
gratiarum et donorum...’ »., Dixi.

In textu scripto tradito: ' deest.  * huius schematis.  * hominum. * (pa-
ganos). 3 (Jo. 1,9). © praecisum. 7 (Io. 1, 14).  ® haec ab eo profluunt
non tantum eo medo quo effectus vitales diffunduntur ex capite in membra, sed et
ut succus et virtus fecundans derivantur ex vite in palmites, ita ut quidquid Ec-
clesia ad salutem operatur » et religua.

In pag. 13, lin. 26, iuxta dicta in initio, verba « feliciter sit lumen gentium »
mutari deberent in « feliciter sit lux vera quae illuminat omnes homines ».

5
Exc.mus P. D. TOANNES VAN DODEWAARD

Episcopus Harlemensis

Venerabiles Fratres,

Nomine Conferentiae episcoporum neerlandicae sequentia notare
velim relate ad cap. I schematis de Ecclesia.

1. Sub n. 7, ubi agitur de Ecclesia in terris peregrinante, elemen-
tum visibile et invisibile Ecclesiae minus feliciter elaboratur. In textu
non satis constat unitas sacramentalis inter amoris et gratiae commu-
nitatem et compaginem mediorum salutis, et, ex altera parte, distinctio
inter duplicem illum respectum. Proinde n. 7 uti sequitur mutare velim:

« Licet Regnum Dei tantum in caelo pertingat ad plenitudinem
suam finalem, in Ecclesia terrestri regnum Dei futurum nobis iam est
propinquum in forma visibili. In terra Ecclesia non est nisi Regnum Dei
in fieri. Ideo Ecclesia ex una parte est fructus redemptionis Christi et
ex altera parte medium redemptionis applicandae universale, quo ad
regnum c2eleste pervenimus. Ideoque Ecclesia ob non mediocrem ana-
logiam incarnati Verbi mysterio assimilatur, Sicut enim natura assumpta
Verbo divino ut vivum instrumentum et signum salutis inservit, ita Ec-
clesia ut medium salutis Spiritui Christi in exaedificando Corpore ope-
ratur. Credit Sacra Synodus et solemniter profitetur unicam esse lesu
Christi Ecclesiam, quam in Symbolo unam, sanctam, catholicam et apo-
stolicam celebramus (19), quam Salvator post resurrectionem suam Petro
cum ceteris apostolis eorumque successoribus pascendam tradidit (20),
quaeque super illos in salutis sacramentum « columnam et firmamentum
yeritatis » crescit...'

« Hoc medium universale salutis invenitur in Ecclesia catholica, a

p)

Romano Peontifice et episcopis in eius communione directa, licet extra
totalem compaginem elementa plura veritatis et sanctificationis inveniri
possint, quae ut bona Ecclesiae Christi propriae, ad unitatem catholicam
impellunt », E¢ cetera prout est in textu.’

2. Nn. 8, 9 et 10 melius sub uno titulo coniunguntur, verbi gratia
sub titulo’ « de coniunctione cum Ecclesia » aut aliquid huiusmodi, ubi
priore loco sermo fiat de fidelibus catholicis, secundo loco — praetet-
missis linn. 15-23 — de nexibus Ecclesiae cum christianis non-catholicis,
tertio de illis qui fidem Abrahae profitentur, et demum quarto (sub
n. 10) de ceteris omnibus.

Mutationes proinde sint sequentes:

Pag. 12, lin. 3: loco « reapse et simpliciter loquendo », reassuma-
tur verbum adhibitum a Summo Pontifice in oratione ad inaugurandam
secundam sessionem Concilii Vaticani II. Dicatur proinde: « Vinculo
petfectae unitatis Ecclesiae societati incorporantur illi tantum, etc. ».

Pag. 12, linn. 15-23: illae lineae expungantur, quia nexus inepte
interrumpitur et elenchus completus non intenditur. Si tamen Patres
conciliares specialem mentionem de catechumenis retinere voluerint, de-
leantur tantum linn. 18-22, et linn, 15-18 sic sonent: « Speciali modo
Ecclesiae coniunguntur catechumeni qui, Spiritu Sancto movente, fidem
catholicam profiteri jam incipientes cogitate et explicite... » etc. ut est
in textu,

Pag. 12, lin. 28: post « Filium Dei Salvatorem », addatur « Sacram
Scripturam ut normam credendi ac vivendi in honore habent ».

Pag. 12, lin. 33: ubi est « Inmmo quaedam in Spiritu Sancto coniunc-
tio »,' deleatur potius restrictio « quaedam ».

Pag. 13, post lin. 2: addatur affirmatio nexus specialis Israél fidelis
cum Ecclesia, v. g. hoc modo: « Demum cum Fecclesia vi promissionis
Abrahae factae arcto quodam vinculo coniungitur populus ille fidelis
“ secundum naturam inserendus suae olivae ”..° et “ secundum elec-
tionem carissimus propter patres ” »...* Dixi,

In textu scripto tradito: ' (1 Tim. 3, 15). 2 « Ut sacramentum Christi,
Ecclesia est signum in nationibus levatum, quibus etiam in paupertate evangelica
testimonium mitis et humilis Tesu praebet » (23), « Inter persecutiones mundi
et consolationes Dei peregrinando percurrit » (24), sancta et se sanctificans, sanctos
et peccatores in se complectens, in mundo exsistens sed non de mundo (cf. Io. 17,
11-14) « morten Domini annuntians donec veniat » (cf. 1 Cor. 11, 26). Sic per
patientiam commissas sibi partes implet, ut omnes homines; quos ardentissima
caritate ad se vocat, ad regnum caeleste in gloriam Patris perducat ». ? scil.
* deest.  ® (cf. Rom. 11, 24).  ® (cf. Rom. 11, 28). Pag. 13, n. 10 ut conca-
tenatio cum nn. 8-9 melius in lucem prodatur, ordo huius paragraphi immutetur.

Et prius veniant linn, 16-21 {« Qui Christum eiusque Ecclesiam sine culpa igno-
rantes.., ») tunc linn. 13-16 {« Quidguid enim boni... intendit ») et postea tantum
linn. 3-13 (« Ecclesia ... quaerant »). Et deleatur repetitio contenta in linn, ultimis
(Yinn. 21-23).

6
Exc.mus P. D. CAROLUS DE PROVENCHERES

Archiepiscopus Aquensis in Gallia

Venerabiles Patres,

Pro multis huius temporis hominibus, etiam ex fidelibus, Ecclesia
obstaculum potius quam adiumentum praebet. Multi enim' ad exteros
Ecclesiae aspectus tantum attendunt, ignorantes vel obliviscentes Ec-
clesiam mysterium esse, scil. arcanam rem, quae Dei praesentia penitus
perfunditur. Haec verba sanctissimi Patris, iam ab em.mo card. Gracias
citata, argumentum meum perfecte illustrant.

Huic defectui schema iam remedium affert, attamen adhuc pressius
mysterium proponi posset. Ab initio clare affirmandum est unionem
immediatam cum Deo, mediante gratia sanctificante et deificante a
Christo Capite derivata, realitatem profundiorem mysterii Ecclesiae con-
stituere,

Unio hypostatica in persona Filii ratio et causa habetur huius unio-
nis gratiae, qua ipsa Trinitas in animis iustis inhabitat., Hac unione in
Christo inserimur, quia gratiam habet causam et fontem, quae de Chri-
sto profluit quaeque proinde capitalis nuncupatur.

Sic Christus Caput et Ecclesia eius Corpus est, ita ut divitiae in
Christo primo exsistentes Ecclesiae communicentut.

Inter divitias a Christo in Ecclesiam profluentes primum locum te-
net, uti aliarum dotum finem, ipsa sanctitas seu gratia sanctificans. Aliae
dotes et charismata, uti sunt praeprimis potestates seu munera Ordinis
et jurisdictionis, ministeria sunt, quae aliquibus in Corpore conferuntur
in ministerium sanctitatis, quae’est vocatio omnibus proposita,

Certe haec doctrina traditionalis* a nostro schemate non ignoratur,
sed tantum aliquando insinuatur. E contra, cum sit centrum, oporteret
eam explicite exponere. Insuper in textu multa optima enumerantur quin
organice proponantur,

Praesertim cavendum est vocabulum « Ecclesia » ex communi usu
loquendi duo significare posse: nempe quandoque agitur de mysterio
Corporis Christi mystici ontologice considerato, quandoque de mediis
sanctificationis et prae primis de hierarchia. Nisi hae duae significatio-
nes bene distinguantur, aequivocationes oriuntur...’

Unum tantum exemplum affero; alia in scriptis dabo” Pag. 7, n. 1,
lin. 6: iuste dicitur Ecclesiam esse signum, instrumentum, sacramentum
unionis cum Deo. Sed profundius et ontologice est ipsum mysterium
unionis...”

Unde propono: in initio schematis® clare affirmetur:

a) mystetium Ecclesiae, dum a multiformi gratia Christi consti-
tuatur, mysterium Christi prolungare;

b) inter omnes dotes quas Ecclesize suae Christus communicat
eminere sanctitatem, quae res sex realitatems’ Foclesiae constituit; ..

¢) ad hanc principalem dotem sicut ad finem ordinari alias dotes,
quas Christus suae Ecclesiae communicat...” Dixi.

In textu scripto tradito: ' Inter multas rationes haec est: plerique. ? Haec
doctrina traditionalis (invenitur apud S. Augustinum et S. Thomam, cf. Summa
theol., 111, gq. 8). ¥ quibus mystertum Ecclesiae aliquo modo obnubilatur ac
pto detrimento animarum minuitur. Huiusmodi aequivocationes textus schematis
quandoque vitare non satis satagit. * Sic v. g. in cap. L. > pag. 8, n. 3,
linn. 18-22, Eeclesia non est tantum sacramentum, sed etiam res ipsa a sacramento
significata et communicata. N. 4, forsan in hoc textu magni momenti, diversi
aspectus supradicti melius inter se ordinari possent. Pag. 9, n. 5, lin. 9, vita
Christi primo et essentialiter gratia et caritate constat, quod explicite dici potest.
Linn. 33-41, loquitur simul et sine ordine, et de charismatibus et de gratia sancti-
ficante. Pag. 11, n. 7, linn. 5-7, textus confusionem affert dum primo de vita
theologali et secundo sine transitu de mediis sanctificationis loquatur. Similia exem-
pla in aliis capitibus inveniuntur, ¢ Unde proponimus: in prologo totius sche-
matis vel initio cap. I. T deest. 8 Nam gratia Christi realiter deificamur,
dum in Filio unigenito filii adoptivi Patris efficiamur ac vitam theologalem unionis
cum Deo, in terra inchoatam et in caelo consummandam, degere possimus. ? Ipse
namque est Summus Sacerdos et Lux mundi ac preinde Rex, Propheta ac Doctor
nuncupatur. Ex his profluunt munera hierarchica, quae etiam a laicis participari
quandogue ac suo modo possunt, quae re vera servitia ac ministeria ad myste-
rium sanctitatis annuntiandum, communicandum, ac fovendum totaliter ordinantur
{(cap. II, III). Sic melius apparet qua ratione ommes ad sanctitatem vocentur
{cap. IV).

7
Exc.mus P. D. ANASTASIUS GRANADOS GARCIA

Episcopus tit. Cidramenus, aux. Toletanus

Venerabiles Patres,

Liceat mihi, animo schema perficiendi, sequentes animadversiones
exponere:
Quoad n. 3, lin. 18, dicitur: « Congregatio eorum, qui in Jesum sa-

lutis auctorem et pacis ac unitatis principium credunt, est Ecclesia ab
eo convocata et legitime constituta ».

Haec notio Ecclesiae manca videtur, quasi sufliceret in Christum
credere ad hoc ut quis ad Ecclesiam pertineat. Proponerem hanc re-
dactionem: « Congregatio eorum, qui in Iesum salutis auctorem et pacis
ac unitatis principium credunt, ipsigue adbaerent modo ab illo stabilito,
est Bcclesia... » etc. Vel si magis placet, cur non posset dici. « Ecclesia
est congregatio incorporatorum Christo »?°

Quoad n. 4. « De Spiritu Ecclesiam sanctificante ». Cum sermo fiat,
et quidem promiscue, de duplici missione Spiritus Sancti, altera in Ec-
clesiam, altera vero in singulos fideles, quarum prior radix est ac fun-
damentumn posterioris, sequentem proponerem redactionem: « Opere
autem consummato, quod Pater Christo commiserat in terris personaliter
peragendum .., misit Deus promissum Spiritum Sanctum in aposto-
los ..!, fundamentum Ecclesiae ..., ut ipsam iugiter vivificaret. Qua-
propter in fidelibus et in Ecclesia Spiritus tamquam in templo inhabi-
tat..." Misit etiam Deus Spiritum Filii in corda nostra ...”, in quo uno
Spiritu accessum habemus ad Patrem...’ Ipse enim est Spiritus vitae seu
aqua saliens in vitam aeternam...” Ubi ergo Ecclesia, ibi et Spiritus Dei,
illam diversis donis et charismatibus locupletans et fructibus suis or-
nans ..."", qui per virtutem Evangelii iuvenescere facit Ecclesiam suam,"
perpetuo renovat, et ad consummatam cum Sponso suo unionem perdu-
cit », etc.”

Quoad n. 5, pag. 9, linn. 9-11, Textus propositus ita sonat: « Vita
enim Christi glorificati in membra Ecclesiae diffunditur, ut cum eo et
in eo unum Corpus efficiant ex diversis membris aedificatum ».

Proponerem: « Vita enim Christi ..." in membra Ecclesiae diffun-
ditur, ut cum eo et in eo unum Corpus efficiant ex diversis membris
organice constilutum ».

Ratio huius emendationis haec est: licet « diversitas membrorum »,
de qua in textu, innuat organicam Ecclesiae constitutionem, haec ni-
tide appareat oportet, nam, aiente Pio XII in Encyclicis Litteris Mystici
Corporis Christi, « Ecclesia ea maxime de causa Corpus dicenda est »; de
cetero, Ecclesia non ideo tantum ™ organica dicenda est quod diversis
constet membris, sed « quod recta consentaneaque coalescit partium
temperatione coagmentationeque, ac diversis est sibique invicem con-
gruentibus membris instructa », ut verbis utamur eiusdem Summi
Pontificis.®

Nec arbitrandum est rem esse minimi momenti indolem organicam
Fcclesiae extollere, nam, uti vobis venerabilibus* Patribus compertum
est, « voce membri connotamus partes quatenus inter sese conveniunt;

voce organi vero partes quatenus functione gaudent peculiari nota-
bili »...”

Haec vero functio peculiaris a Spiritu Sancto vivificatur peculiari
gratia, quod his verbis exprimit clarus Pater Tromp: « Diversis organis
cortespondent determinatae elargitiones Spiritus Sancti, quae non sunt
communes omnibus partibus, sed reservantur tali vel tali membro ra-
tione officii quod exercet in bonum totius »..."*

Haec gratia functionalis in bonum totius Corporis mystici elargita,
non immerito « charisma » est appellanda.”

Tandem, quoad n. 7, pag. 11, linn. 10-13, sequentem redactionem
proponerem: « Sicut enim natura assumpta Verbo divino ut vivum in-
strtumentum salutis inservit, ita socialis organismus Ecclesiae Spiritui
Christi in redemptione hominibus per saecula applicanda inservit »,

Substitutio verborum ® «in exaedificando Cortpore » proponitur,
etsi sanum sensum admittat, ideo proponitur® ut, quantum fas sit, vi-
tentur locutiones metaphoricae et sensus magis explicitus fiat, vestigia
ptemendo Concilii Vaticani I in constitutione Pastor Aeternus. Dixi.

In textu scripto tradito: ' Quoad n. 2, pag. 8, lin. 1: Sensus videtur hanc
redactionem postulare: « Ex sancta Ecclesia iam ab origine humani generis praeft-
gurata, in electione veteris populi ac foedere antiquo mirabiliter praeparata, in
plenitudine temporis (cf. Gal. 4, 4) est a Christo condita et mundo manifestata ».
2 deest. 3 (cf. Io. 17,4).  * (cf. Acr. 2, 1-4). 5 (cf. Eph. 2,20). ¢ (cf. 1
Cor. 3, 16; 6, 19; Epb. 2, 22; 1 Petr. 2, 5). 7 (cf. Gal. 4, 6).  ® (cf. Eph. 2,

18). ? (cf. To. 4, 14). ©o(cf. 1 Cor. 12, 4, Gal. 5, 22), I eamque.
2 Nam Spiritus et Sponsa ad Dominum Iesum dicunt: Veni » (cf. Apoc. 22, 17).
B glorificati. " deest. ¥ (Enc. Mystici Corporis). 1 Jeest, 7 (Tromp,

19

De Spiritu Christi anima, sectio VI, pag. 271). 8 (ib., pag. 293). nomi-

nanda.  ® phraseos. 2 deest.

8
Exc.mus P. D, HENRICUS ROMULUS COMPAGNONE

Episcopus Anagninus

Venerabiles Patres,

In disceptatione de toto schemate de Ecelesia, non pauca praeclare
dicta pertinebant ad materiam cap. I, utpote quod toti schemati uni-
tatem et veluti thema centrale conferat. Quia vero repetendae non sunt
animadversiones ... factae, quibus de cetero a vice-praeside commissio-
nis de doctrina fidei et morum attenta consideratio ex parte ipsius
commissionis promissa est, de quibusdam tantum acturus sum quae,

ut mihi videtur, aut dicta non fuerunt aut sub alio guodam® aspectu
fuerunt ab aliis considerata,

1. In nn. 2-4, pagg. 7-8, de Ecclesia agitur secundum eius habitu-
dinem ad singulas personas Sanctissimae Trinitatis. Immo in commen-
tario explicativo, quod sane in futura editione decretorum Concilii omit-
tetur, dicitur in hac cap. I parte vel sectione ostendi « Ecclesiam ex Deo
Uno et Trino oriri, ... sicque doctrinam de Ecclesia in dogmate primario
christianismi fundari ».

Non placet autem quod, agendo de Persona Patris in n. 2, pag. 7,
fiat usus non necessarius doctrinae * theologicac de appropriatione. Re-
vera non solus Pater, sed tota T'rinitas universum creavit, homines ad
participandam vitam divinam elevavit, eosque lapsos in Adamo non de-
reliquit.

Etsi horum appropriatio ad Patrem passim adhibeatur, etiam in
symbolis fidei, mallem ut hic adhibeatur locutio magis propria, inci-
piendo numerum simpliciter ita: « Dewus liberrimo et arcano sapientiae
ac bonitatis suae consilio, etc. ».

De Patre Filium mittente sermo proprius fiet incipiendo a lin. 24.

In hoc eodem numero, lin. 22, « Congregatio iustorum (quae) a
SS. Patribus Ecclesia universalis nuncupatur », non coniungitur in textu
cum aliqua intentione divina illam constituendi, Quasi fortuito e manibus
divinis oritur. Propono ut in unica periodo cum praccedentibus coniun-
gatur,' mediante particula finali; ita posset dici: « ...non dereliquit,
semper eis auxilia ad salutem praebens... #¢ ita sibi colligeret illam con-
gregationem iustorum quae a SS. Patribus Ecclesia universalis vocatur ».

Difficultas autem manet circa illam « congregationem dustorum »
quae ideam suggerere posser® solos iustos ad Ecclesiam pertinere, quod
esset haereticum.

2. Insufficienter illustrata videtur perduratio missionis Christi in
mundo per Ecclesiam.

Ordo materiae huius capitis deberet respondere® mirabili schemati
a Summo Pontifice in sua allocutione ..." exposito.

Tradatur primo, in aliquo prooemio quod sit pars integralis huius
capitis, doctrina de Christo ut nostro principio, nostro duce, nostra via,
nostra spe et fine nostro. Sunt conceptus ipsius Summi Pontificis qui
illos ulterius postea evolvit petens ® ut solemniter mundo dicatur « Chri-
stum esse Verbum incarnatum..., Filium Dei et Filium hominis, mundi
Redemptorem, ... humani generis spem eiusque unum ac summum Ma-
gistrum, Pastorem, Panem vitae, nostrum Pontificem nostramque Ho-
stiam, unicum Mediatorem inter Deum et homines, Servatorem terrae,
Regem venturum aeterni saeculi ».

Postea, e verbis ipsius Christi — guae in schemate non citantur, et
est revera lacuna —, e verbis ipsius Christi " dicatur ipsum expressam
habuisse voluntatem aedificandi Ecclesiam suam, eamque de facto con-
didisse," tradita Petro potestate pascendi totum suum gregem ipsique
et ceteris apostolis eorumque successoribus expresse transmissa,” ex-
ceptis ut patet praerogativis personalibus, ipsissima sua missione:”
« Sicut misit me Pater, ego mitto vos ».

Exinde illustretur quaenam Christi munia perseverent in Ecclesia,
et per Ecclesiam in mundo; in quibus muneribus altissimum locum oc-
cupet sacerdotium a Christo ministris suis participatum, ez * ad cuius
summum obsequium Deo exhibendum proprio modo aggregantur etiam °
omnes fideles per regale illud sacerdotium quod Ecclesiae qua populo Dei
et gentl sanctae competit.

In bhac perspectiva locum proprium habebunt illa optima quae di-
cuntur in n, 5 et facilius vitabuntur * defectus qui in textu babentur, qui-
gue' ab em.mo card. Ruffini fuerunt heri notati, in clare asserenda di-
stinctione * inter munia atque ministeria sacrae hierarchiae et chatismata
singulis fidelibus tributa. -

Sicque etiam Ecclesia verius apparebit ut signum levatum in natio-
nes, non ad unum Christi aspectum, v. g. Christi pauperis (ut dicitur ¥
in pag. 11, lin. 26), sed ..” integrum Christum in mundo missionem
suam ..” exercentem manifestandum.

Ex hac sua cum Christo necessitudine et continuatione illius missio-
nis determinanda ® est natura et missio Ecclesiae, nostri temporis homi-
nibus a Concilio praesentanda.

3. De locutionibus illis, quae pluries habentur in schemate, in qui-
bus simul agitur de Petro et ceferis ® apostolis, de Summo Pontifice
et episcopis, haec mihi videntur dicenda:

@) Consentio cum voto a nonnullis Patribus expresso ut clara
et completa quantum fleri potest tradatur doctrina de natura et pote-
state episcopatus, sive quoad singula membra sive quoad collegium ejus-
que potestatem in Ecclesia universali. Planum est nibil debere a Con-
cilio affirmari quod certum et indubitabile non sit.

b)Y Quia vero hac in re serpere dignoscuntur opiniones quaedam
quae omnino reiciendae sunt, locutiones et ipsa verba adhibenda a Con-
cilio talia semper sint ut aequivocationi occasionem non praebeant.

Plene adhaereo animadvetsioni factac ab em.mo Ruffini circa verba
quae habentur in n. 3, pag. 8, lin. 18: « eam (Ecclesiam) super Petrum
et apostolos aedificans », Caute valde in locutione conciliari proceden-
dum est ubi agitur de corrigendis, complendis, extendendis ipsissimis
verbis Christi prout ab Evangelio relatis. Dicatur, sicut ipse Christus

dixit, illum gedificasse Fcclesiam suam supra Petrum. Dicantur apostoli
« fundamentum » Ecclesiae * eo modo et eo sensu quo dicuntur ab apo-
stolo. Non plus neque aliter dicatur nisi argumentis certis innitamur.”

Locutionibus ipsis de Petro et ceteris ® apostolis, de Summo Ponti-
fice et episcopis simul agentibus quasdam emendationes video propositas
a Patribus in summario edito. Quamdam normam generalem, fortasse
simpliciorem, liceat mihi proponere: ubi illa duo membra coniunguntur
sub aliqua praepositione, haec ipsa praepositio semper repetatur ante
primum et alterum membrum, v. g.: « 2 Romano Pontifice et ab episco-
pis directa ™ »; « per Summum Pontificem et per episcopos regente * »,

Etenim potestas Capitis supremi et potestas Capitis subalterni, po-
testas eius qui simpliciter et sine limitatione habet per seipsum iuris-
dictionem universalem et potestas eius qui iurisdictionem universalem
habet sub guibusdam limitationibus,” sunt potestates specifice distinc-
tae; * et ideo incongrue et nonuisi cum periculo aequivocationis ™ simpli-
citer coniunguntur sub particula copulativa. E contra quaelibet disiunctio,
etiam sub coniunctione, sufficiens indicium est agi de rebus aliguo-
modo * diversis...”

Bt cetera..., quia tempus iam fere est finitum, relinguo pro Secre-
tariatu

Haec dicta sint, non animo reiiciendi cap. I, quod e contra substan-
tialiter approbandum et laudandum censeo, sed desiderio lud perfi-
ciendi ® quantum ad complementum ez claritatern ™ doctrinae traden-
dae. Dixi.

In textu scripto tradito: ' jam.  ? deest. * praxis. * haec et praece-
dens coniungantur. * potest. ¢ aptari deberet. " huius sessionis conci-
liaris introductoria. ¥ suggerens. ? hic est. ' deest. 11 aedificasse.
2 transmissa sua missione. B deest, ¥ deest. 5 deest. 18 corrigen-
tur, 17 deest. ¥ quoad claram distinctionem asserendam. ¥ insinuatut.
® ad.  ? perenniter. ¥ illustranda,  ? deest.  * in Ecclesia. B et ir-
refragabilibus. % deest. ¥ (pag. 11,lin. 21).  ® (pag. 12, lin. 6). ¥ cer-
tis limitibus et condicionibus, # diversae, ' non sine aequivocationis pe-
riculo. % g4liqua ratione. * Ipsemet Christus, licet in re toto caelo diversa,

nunquam coniungebat simpliciter sub eadem locutione paternitatem Dei erga
seipsum et elus paternitatem erga nos; sed semper usus est formulis: « Pater
meus », « Pater vester », aut simul « Pater meus et Pater vester ». ¥ 4, De
emendandis quibusdam locutionis ad alia pertinentibus quaedam pondetosa iam
audivimus in aula. Liceat mihi has tantum adiungere:

@) in n. 3, pag, 8, lin. 17, dicendum propono: « aptisque mediis sanctifica-
tionis ac salutis necnon visibilis ef socialis unionis... ». Ratio est quia praecipuum
Ecclesiae munus est animarum sanctificatio et earum salus aeterna; et quantum
ad « et » loco « seu », quia non quidquid est visibile, est eo ipso sociale. Eadem

ratione in n. 10, pag. 13, lin. 20, propono: « agnitione Christi et glorificatione
Patris efus wecnon mediis salutis ab ipso oblatis privantur ».

5) Non placet quod Ecclesta dicatur « sacramenium intimae totius generis
humani unitatis » (n. 1, pag. 7, lin. 7), aut « sacramentum visibile huius saluti-
ferae unitatis » (n. 3, pag. 8, lin. 21). Verbum « sacramentum » hoc sensu adhi-
bitum, est obscurum his qui sunt intra Ecclesiam et inintelligibile his qui sunt
extra. Propterea usus illius est inutilis et inopportunus pto scope pastorali. Di-
catur semper simplicius et clarius « signum et instrumentum » sicut in n. 1,
pag. 7, lin. 6.

¢) In fine, veluti parvula festuca: male sonare videtur locutio « profun-
dee imagines » (pag. 10, lin. 20).

Byt illud perficiatur. ¥ claritatem et veritatem.

2
Exc.mus P, D, FRANCISCUS FRANIC

Episcopus Spalatensis et Macarscensis

Venerabiles Fratres,

...! Pauca tantummodo dicam de imaginibus Ecclesiae, et cetera iam
tradidi secretariae,

..} Forsan illi Patres qui vivunt in regionibus in quibus Ecclesia per-
fecta libertate gaudet et quasi in glorioso statu vivit, forsan ili Patres
velint ut Ecclesia magis sub imagine servae repraesentetur, dum ille
qui vivit in Ecclesia quae tali perfecta libertate non gaudet, immo in
statu humilitatis vivit, magis amat videre Ecclesiam repraesentatam sub
imaginibus magis gloriosis. Rogo humiliter venerabiles Patres ut etiam
ista realitas Ecclesige humiliatae prae oculis habeatur in Concilio in de-
scribenda matura Ecclesiae, sicut de ista realitate noster amantissimus
Sanctus Pater locutus est in sermone suo prima die buius Concilii

Ideo * mihi valde placet quod imago corporis Christi mystici primum
atque privilegiatum locum in cap. I obtinet, quia imago haec maxime
biblica et traditionalis exhibetur atque prae ceteris imaginibus aptior
esse videtur ad Ecclesiae naturam clarius et profundius enucleandam.

Aliae quoque imagines Ecclesiae e Scriptura apte desumptae sunt
in capite.” Attamen ego humillime proponerem, ut istis imaginibus ad-
dantur imagines regni Dei et arcis in monte positae. Ratio huius humil-
limae petitionis non est quidam militarismus clericalis, u#i dicunt,’ sed
desiderium solacium praebendi illis Ecclesiis quae revera in paupertate
et in humilitate vivunt atque aliquomodo quotidie egent solatio fidei:
Ecclesiam esse praecise regnum Dei in terris invictum et arcem inexpu-

gnabilem. Talis fides permultos catholicos in difficultatibus pro eorum
fide viventibus a mimiae tristitiae’ tentatione salvare potest. Proinde et
bhumana et christiana caritas urget nos ad tali modo Ecclesiam reprae-
sentandant. Deinde ex imagine vegni Dei facilior gressus potest esse ad
describendam Ecclesiam in statu triumphali in suis sanctis.’

Ob easdem rationes’ propono humiliter ut in art. 7, pag. 11, intro-
ducatur terminus « Fcclesiae militantis » praeter iam introductum « Ec-
clesiae peregrinantis », quia est maxime biblicus et in specie Paulinus,
gui dicit: « Certg ut bonus miles Christi », et invenitur in omnibus
nostris catechismis.

Ratio propositi non est ..."" desiderium provocationis, a quo provo-
cationis spiritu maxime distamus ... ” qui pretiosum valorem pacis reli-
giosae desideramus. Sed mihi videtur aliquomodo hanc observationem
esse fundamentalem pro toto hoc Concilio. Pax revera maximum bonum
est, immo Christus appellatur pax nostra; sed, proh dolor!, pacem neque
in anima nostra, nec in Ecclesia, nec in mundo obtinere possumus sine
difficili et continua pugna gquotidiana, cette non pugna cum bombis
atomicis vel armis classicis, sed armis spiritualibus. Si Feclesiam expli-
cite in tali imagine et in tali statu fidelibus nosttis non demonstrare-
mus, tunc revera eveniri posset ille status sic dictus « discessio psycho-
logica ab armis », vulgo « disarmo psicologico ». Tunc Ecclesiam essen-
tialiter defectuosam fidelibus mundoque repraesentaremus. Quod sane
non solum in detrimentum nostrorum fidelium, sed etiam in detrimen-
tum spirituale huius mundi esset. Nam praeter summam caritatem erga
mundum, guae primum locum, certe, obtinere debet,” etiam erga mun-
dum atheum, resistentiam quoque erga mundum in Ecclesia colere de-
bemus.

Nolumus provocare, sed nec cedere, nec tacere, sicut nobis opti-
mum praebuit exemplum nostet Summus Pontifex feliciter regnans in
suo sermone iam citato.”

Quomodo possumus certare ut boni milites Christi, sicut docet nos
S. Paulus, si praeter caritatem ceterasque virtutes etiam spiritum resi-
stentiae erga mundum malignum et atheum in nobis nostrisque sacerdo-
tibus fidelibusque non educamus? Hoc certe omnes nos admittimus.®

Ergo ex amore bene intellecto erga mundum Ecclesiam non solum
dicere sed et facere debemus militanters. Firmiter puto hoc verbulo
« Ecclesia militans » nullum rationabilem hominem in mundo, nec ipsos
marxistas nos offendere, guia ipsi marxistae seipsos militantes vocant.”
Alioquin nos despicere incipient ipsi atheistae ..." qui seipsos militantes
appellant.

..* In fine, venerabiles Fratres,” proponere audeo humiliter ut in
sinu Curiae Romanae commissio quaedam de atheismo moderno, scil.
de eius doctrina et praesertim de eius, ut dicitur,” tactica agente, insti-
tuatur, quae episcopis consilia utilia et practica de ista re dare possit, ne
nos forsan videremus aliquando agi « plus papistae quam ipse Papa ».
Nawz volumus oboedire et sentire cum Ecclesia. Dixi.

In textu scripto tradito: ' Peto veniam loquendi de punctis sequentibus:
1. De titulo cap. I. Titulus non placet, quia verbum « mysteriom » continet iam
ab initio quod parum psychologicum et ocecumenicum mihi esse videtur. Nam
« mysterium » in lingua populari significat aliquid non solum supra rationem, sed
etiam conira rationem. Deinde titulus mihi parum oecumenicus esse videtur prae-
sertim ex eo, quod in terminologia marxista « mysterium », « mysticismus » sim-
pliciter irridentur atque affirmatur tota Ecclesia et tota religio nihil esse alind
quam quoddam « mysterium » seu « mysticismus », 1. e, aliquid contra rationem.
Bene scio in theologia occidentali post hunc bellum terminum « mysterium »
magnam aestimationem sibi acquisivisse, forsan sub quodam influxu philosophiae
bergsonianae et etiam nostrae cuiusdam traditionis, sed ob rationes pastorales et
oecumenicas, nam inter marxistas versamur non tantum nos in statibus « sociali-
sticis », sed etiam vos quasi omnes plus minusve, sanctissimi Patres conciliares.
Assentio illis Patribus qui proponunt alium titulum, e. g. « De Fcclesiae natura ».
Sicut nempe loquimur de natura Christi, ita quoque valde bene de natura divino-
humana Ecclesiae loqui possumus. 2 2. De imaginibus quibus illustratur natura
Ecclesiae, 3 deest, * deest. % deest. § deest. 7 desperationis.
8 3. Definitio Ecclesiae, post imagines de Feclesia revera desideratur, quod Patres
iam dixerunt. Sed definitio a commissione theologica confici deberet mode pasto-
rali et, si possibile est, modo quoque scholastico, ut fideles esse videamur illo
ptincipio: Fides quaerens intellectum; et ut supprimamus ambiguitates quae ex
S. Scriptura non bene definita semper in historia theologiae exoriri videntur.
4. Art. 7, pag. 11, lin. 18, loco « ... et super illos in salutis sactamentum colutn-
nam et firmamentum erexit », propono ut dicatur: «...et super illos in salutis
arcam, columnam et firmamentum veritatis erexit ». Propono ergo ut substituatur
verbo « sacramentum » verbum «arca ». Ratio propositi est: ne confundatur
« sacramentum-ecclesia » cum septem sacramentis. Art. 7, pag. 11, lin. 25 pro-
pono ut expungatur verbum « sacramentum Christi » et dicatur « corpus Christi »,

ob easdem rationes.  ° 3. ' quod probatione non indigere clarum esse puto.
" quoddam. 2 nos. ¥ deest. ¥ primo suo sermone occasione initii huius
secundae sessionis. ® Tunc mundus vincete posset nos et non viceversa.

% deest. 7 militantes. 6. ¥ deest, 0 deest. I deest,

10
Exc.mus P. D. FELIX ROMERO MENJIBAR

Episcopus Giennensis

Venerabiles Patres,

In cap. I, de Ecclesiae mysterio, notio aliqua praetermissa esse vi-
detur, quam magni momenti credimus, tum in ipsa praesentatione Ec-
clesiae a Iesu Christo facta, tum in perenni suo valore ad intelligendam
doctrinam de Ecclesia. Loquimur de Ecclesia ut Dei regno.

... In Evangeliis, praesertim in Matthaeo, fere tota consideratio Ec-
clesiae absolvitur notione regni Dei. Invenitur haec notio 82 locis in
Evangeliis. Tum loannes Baptista ..}, tum Jesus ipse ..}, proclamant
tempus esse impletum et regni Dei realitatem advenisse. Ipsius Evan-
gelii veluti argumentum est regnum Dei, ideoque vocatur Evangelium
regni, ut legitur in Matthaeo, cap. 24. Regni mysterium ...* in parabolis
et dictis Tesu paulatim revelatur, eius exigentiae, virtus, consummatio
a Christo Domino exponuntur. Sic in Matthaeo, capp. 5, 6 et 13.

2. Haec notio Ecclesiae ut regni Dei eius naturam et missionem
mirifice illuminat sub his lineis:

a) Aspectus definitivus oeconomiae in adventu Christi re adim-
pletae. In Christo Rege ...* cui potestas acterna tradita est ..’ totus hi-
storiac cardo vertitur,

b} Aspectus dynamicus, internus, mysteriosus atque divinus re-
gni Dei sive Ecclesiae. Comparatur enim regnum ab ipso Domino, juxta
Matthaeum, cap. 13, semini..’, grano sinapis ..., fermento..’, the-
sauto ..., margaritae ...", reti..”

¢) Aspectus religiosus. Conceptus enim regni Dei includit in se
primario ideam dominationis Dei in homines. Media talis dominationis
spiritualia et divina sunt: Verbum ...") contritio seu vocatio ad paeni-
tentiam ...", fides ..., sacramenta, praesertim baptismus ...*, ut videtur
in Toanne, cap. 3, auctoritas a Deo data ...”. Huius Regni veluti prima
lex caritas ..."* et humilitas ..." statuitur, ita ut, iuxta Matthaeum, cap. 5,
praecipuus in regno locus pauperibus tribuatur ...”, mitibus ..., lugen-
tibus ...”, et in genere parvulis ...”, Divinum et spirituale denique etiam
praemium in caelis promissum: Vita aeterna...”

d) Aspectus obligatorietatis seu necessitatis ad salutem etiam ex
notione regni Dei illustratur cum non hominum institutio sed Dei opus
sit, cui sub discrimine salutis obsecundandum est,..”

e) Simul aspectus missionarius seu oecumenicus Ecclesiae elucet
cum regnum Dei eo usque protendi debeat quo Dei dominium, id est
universum mundum.,.*

f) Aspectus denique socialis; regnum Dei in Evangeliis ut quid
hominum oculis adspectabile exhibetur, quod signis temporum diiudicari
potest, in quod intratur per baptismum ..” et in quo sunt homines
auctoritate divina donati...”

Patet hac descriptione Ecclesiae ut regni Dei etiam illustrari imago
Tesu Christi, fundatoris eius, qui est Dominus dominorum et Rex
regum.,.”

.2 Ex dictis credo fore opportunum exponere in cap. I doctrinam
de Ecclesia ut regno Dei sive ante n. 5, in quo de mystico Corpore
Christi agitur, sive in n. 6 ubi de aliis Ecclesiae imaginibus sermo est,
inter quas non apparet Ecclesia sub hac denominatione.

... Rogantur igitur venerabiles Patres ut hanc ideam praeclaro de
Ecclesia schemati incorporare velint secundum formulam quam, temporis
limitatione, trado secretariatui, vel iuxta aliam aptiorem.” Dixi.

In textu scripto tradito: ' 1. Feclesia in Evangelils praesentatur ut Regnum
Dei. T (Me 3, 2). P (Mt 4,17; Me. 1, 15). * (Me. 4, 11). 5 (Mt 25,
31. 34, 40; Io. 19, 37). ¢ (Dan. 7, 13-14). 7 (13, 39). 8 {13, 31-32).
? {13, 33). 0 (13, 44). 1 (13, 45-46). 2 (13, 47-50). B (M. 13,
11.19). ™ (Ms. 4, 17). ¥ (Mc, 1, 15). " (lo. 3,5). Y (Me 16, 19;
18,18). B (M: 7,1). Y (M 18,4). (5, 3). #*(5,3). 255
B (18, 3). ¥ (Me 25,46). B (cf. Mc. 16, 16). (Mt 24, 14). ¥ (lo.
3,5). % (M: 16,19; 18, 18). ¥ (Apoc. 17, 14). ¥ 3. Locus qui videtur
adsignandus notioni regni Dei in schemate de Ecclesia.  * Votum.  *# in hunc
vel alium magis appositum modum: 4. Aliqua possibilis formulatio praesentationis
Ecclesiae ut regni Dei: (De Ecclesia regno Dei). Novus populus Dei, sive Ecclesia
a Christo Domino convocata, formata et constituta, ab ipso Domino regnum Dei
sive regnum caelorum appellata est (Me. 16, 19; 13 passim). In ipsa enim et per
ipsam re impletur plenum et definitivum dominium Dei in familia humana. Ad-
ventus Christi cum quo adventus regni in sacris paginis identificatur {cf. M¢. 16,
28 et Le. 9, 27), disboli imperium destruxit (M#£, 11, 28) novam et mysteriosam
vim in historiam infusit cuius virtutem Dominus comparavit semini (Mz. 13, 3-9),
grano sinapis (Mz. 13, 31-32), fermento {M¢. 13, 33), thesauro (M. 13, 44), mar-
garitae (Mz, 13, 45-46), reti (Mz 13, 47-50). Hoc regnum natu quidem et appa-
rentia humile sed tali fortitudine et virtute praeditum a Christo est ut portae
inferi adversum ipsum praevalere non possint (M, 16, 18). Omnes homines ad
ipsum praedicatione adducendi sunt (Mz. 24, 14) ita ut ei credere debeant sub
discrimine salutis (Me. 16, 16). Pro etusdem adventn orare Dominus docer (M.
6, 10). In ipso regno Petro et apostolis auctoritas divinitus committitur (Mz. 16,
18; 18, 18). Regnum quod non sublimitate et terum humanarum ambitione est

constitutum sed cuius prima lex humilitas et caritas sunt (Mt 7, 12; Le. 4) et
quod pauperibus, mitibus, lugentibus, pacificis praedicatur (cf. Mz, 5). Regnum
denique quod in caelis consummatum constituet finem seu terminum totius consilii
salvifici Dei (1 Cor. 15, 24, 28; Apoc. 22).

11

Exc.mus P. D, ALOISIUS M. CARLI
Episcopus Signinus

Venerabiles Patres,

Post ea quae hesterna die protulit em.mus card. Ruffini, et hodie
exc.mus Compagnone, liceat mihi quasdam alias rationes afferre ob quas
aequivoca, ergo aut clarificanda aut auferenda, mihi videntur quae in
pag. 8, lin, 18 et alibi in schemate leguntur, scil. Christum aedificasse
Ecclesiam suam etiam super apostolos, praeterquam super Petrum, vel
Ecclesiam aedificasse super collegium duodecim apostolorum, cuius ca-
put est Petrus.

Aequivoca talia verba dico, quia non eodem titulo neque eadem
ratione praedicari possunt de Petro et de ceteris apostolis.

1. In notis, ideo exaratis ut Patribus in schemate perpendendo sub-
sidio sint, nulla de hac re invenitur citatio alicuius documenti magi-
sterii ecclesiastici, nullus affertur patristicus textus. Numquid de hac,
quae asseritur, aedificatione Ecclesiae super apostolos seu super collegium
apostolorum uterque fons silet? Silet, venerabiles Patres, dum e contra
plurimi, ni fallor, in contrarium SS. Patrum et magisterii ecclesiastici
textus afferri possunt, Unum citare ' liceat, S. Cyprianum sic aientem:
« Super unum aedificat oves suas... tamen ut unitatem manifestaret
(unam cathedram constituit et) unitatis eiusdem originem ab uno inci-
pientem sua auctoritate disposuit » (De Unitate Ecclesige, cap. 2).

Quoad documenta Magisterii sufficiat id * recolere Concilium Vati-
canum I ex aedificatione Ecclesiae super unum Petrum deducere unitatem
sive episcopatus sive multitudinis credentium...’

2. In notula 5 pag. 32 nostri schematis, ad demonstrandum Petrum
et duodecim eamdem habere fidem et missionem auctoritativam, qua
FEcclesia fundatur, citantur duo textus biblici: ad Ephesios, cap. 2,
vers. 20 « ... superaedificati super fundamentum apostolorum et pro-
phetarum, ipso summo angulari lapide Christo Iesu », et Apocalypsis
21, 14 « Et murus civitatis habens fundamenta duodecim; et in ipsis
duodecim nomina duodecim apostolorum Agni ».

@) Quoad textum ad Ephesios 2, 20, id quaerere licet: quinam
sunt illi prophetae? quinam illi apostoli? Apostoli sensu lato, prout
saepe in ipso S. Paulo, an apostoli sensu stricto, scil. duodecim? Et
etiamsi de duodecim certo esset sermo, textus et contextus totius peri-
copae paulinae aliam exegesim suadent, quam iam S. Thomas in Com-
mentario ad hunc locun: * non ignorat: fundamentum illud, fuxta S. Tho-
mam,’ aut est ipse Christus « qui est fundamentum apostolorum et pro-
phetarum, quasi dicat: in eodem fundamento superaedificati estis in
quo apostoli et prophetae sunt aedificati, qui ex Iudaeis fuerunt », aut
convenientius fundamentum sunt ipsi apostoli et prophetae quatenus
fideles fundantur « super doctrinam eorum »,

b) Ex textu Apocalypsis 21 nihil, mea sententia certi erui
potest, cum illic agatur de caelesti lerusalem, non directe de Ecclesia
terrestri, et quidem non de civitate ipsa sed potius de eius muro; deni-
que omnia describuntur stylo imaginifico, qui proprius est generis lit-
terarii apocalyptici! Utcumque, e textibus dubize ac non pacificae exe-
geseos, minime licet inferre conclusiones dogmaticas tanti ponderis.

3. Velitis insuper, venerabiles Patres, animadvertere hanc quae-
stionem nullo pacto novam esse, iam in Concilio Vaticano 1 discussam
atque diremptam, Card. enim Schwarzenberg hoc emendamentum pro-
posuerat*. « Quamvis sancta Dei Ecclesia super fundamentum omnium
apostolorum a Christo Domino exstructa sit, omnesque a divino Redemp-
tore alligandi et solvendi supra terram potestatem acceperint; tamen
peculiari et eminenti modo super Petrum aedificata fuit ».

Rev.mus D’Avanzo, relator officialis, respondit: Christum Dominum
super unum Petrum, a ceteris bene distinctum per vocativum patronimi-
cum, immo ceteris praesentibus et nullo modo in hac re intervenientibus,
voluisse Ecclesiam suam aedificare. « Ecclesiam suam »: quo nomine, ait
d’Avanzo, principaliter veniunt apostoli ceteri, unde Petrus est funda-
mentum apostolorum ipsorum, sicut et totius aedificii ecclesiastici.

Quoad textum ad Ephesios 2, 20, a card. Schwarzenberg citatum,
bene dixit relator officialis apostolos vocari non quidem « fundamentum
in regimine », sed iuxta sensum metaphoricum saepe a S. Paulo adhi-
bitum, fundamentum in doctrina et praedicatione quam, ex mandato
Christi, facere debent collegialiter cum Petro et sub Petro..’

Unde emendamentum card. Schwarzenberg, suffragationi proposi-
tum, ab omnibus fere Patribus reiectum fuit. Ttaque censeo non expe-
dire ut hoc nostrum Concilium quaestionem resumere velit!

4, et ultimo. In schemate dogmatico, et adhuc pressius in cap. I
ubi Ecclesia compendiose quidem, sed clare et complete agere vult de sua
natura et missione, omne aequivocationis periculum avertendum est,

Consectaria enim quae ex indiscriminata et inexplicata affirmatione
aedificationis Ecclesiae super Petrum et apostolos, seu super collegium,
mihi videntur oriri posse, sunt valde momentosa:

a4) vera natura, et origo, et potestas collegialitatis episcopalis, de
qua in cap. 11 erit sermo,” iam ab initio poneretur in luce non recta;

b) quodammodo faveretur cuidam opinioni iuxta quam Primatus
Petri consisteret tantum et exhauriretur in ratione Capitis collegii epi-
scopalis;

¢) facilis esset gressus ad affirmandum pro collegio episcopali 7us
cogubernationis non solum in Concilio oecumenico exercendum sed
etiam in ordinaria et quotidiana vita Ecclesiae universalis,

Quae consectaria, si logice ex illa praemissa profluant, non video
quid amplius in concreto remaneat de Primatu Romani Pontificis; qui
Primatus, iuxta Concilii Vaticani T definitionem, est vere iurisdictiona-
lis, non honoris tantum, aut officium inspectionis et directionis ...”,
idemque non tantum potiores partes, sed totam plenitudinem complectens
supremae potestatis, Dixi.

In textu scripto tradito: ' proferre.  ? deest. 3 (DB 1821), ¥ (in ep.
ad Epb., c. 11, lectio VI). * deest. ¢ 21, 14. T deest. $ proposuit,
? (Mansi, 52, 714¢-719c). 1 deest. ' (DB 1823, 1831).

12

Exc.Mmus P, D. VILLELMUS BRASSEUR
Episcopus tit. Agathonicianus, vic. ap. Montanus

Venerabiles Patres,

In par. 10 cap. I, quae agit de « non-christianis ad Ecclesiam addu-
cendis» et in qua munus essentiale et maximi ponderis Ecclesiae, nempe
eius missio generalis evangelizationis,' nonnisi per paucas lineas pertrac-
tatur, adduntur quaedam quae non solum spiritum missionarium et
apostolatum inter gentiles nationes ad minimum reducete conantur,’
sed quae contra methodum in hoc Concilio oecumenico Vaticano ad-
missum * peccant.

Etenim si Concilium revera intendit « non dirimere quaestiones
inter theologos controversas », sed tantum « proponere quod absolute
certum est », ut dicitur in commentario par. 8, pag. 22, tum textus
par, 10, linn, 19-23, in pag. 13, mutandus est.

Ratio est quod quaestio de modalitatibus salutis non christianorum

29

est quaestio adhuc inter theologos controversa, nec iam satis clarificata
ut statui et imponi possit a solemnissimo Concilii magisterio.

Nam: 1. Nondum satis constat num acterna salus quam non-chri-
stiani sperare possunt, zf legitur in* lin. 19, sit illa qua mere liberi sint
ab omni culpa ante oculos Domini ac proinde non cruciandi aeternis
suppliciis, #t dixit Pius IX in sua allocutione habita anno 1855, an
potius salus plenissima nempe beatitudo supernaturalis eorum qui reapse
Christo incorporati sunt ac vita eius vivunt.

2. Practerea argumenta circa staium felicitatis inferioris, sic dictum
limbum, adhuc controvertuntur,..’

3." Theoria de salute supernaturali omnium illorum, praesertim pa-
ganorum,’ qui non sunt malae voluntatis, innititur apud multos theo-
logos argumento ex voluntate Dei salvifica universali et efficaci secun-
dum dicta in 1 Tim. 2, 4: « Deus qui vult omnes homines salvos fieri ».
Hoc argumentum in textu nostro schematis videtur afferri in ...> lin. 15:
« qui salutem omnium hominum efficaciter intendit ». Hoc vero argu-
mentum est vitiosum et proinde inefficiens, Eodem vitio inficitur ac
vetus theoria negans liberum arbitrium in homine, eo quod Deus omnes
homines efficaciter moveat vel ad gloriam vel ad interitum. Voluntas
Dei salvifica est quidem indubia et est universalis aeque ac efficax, At
conclusio istorum non sequitur. Nam Deus vult omnes salvos fieri ut
homines, servando nempe leges quas ipse ut Creator nobis indidit ut
fundamentales naturae nostrae humanae. Nos ergo salvare vult: 2) ut
creaturas liberas, qui exinde nostram salutem reicere possumus, et ) ut
creaturas sociales, qui corporeitate nostra mundo materiali et familiae
humanae vere et vitaliter inserimur, et ideo pro vita recipienda, tum
naturali quam supernaturali, omnino ab aliis dependemus.

Si aliqui homines non salvantur salute supernaturali, nullo modo
hoc accidit quia Deus non faceret omnia quae ex sza parte necessaria
sunt et expediunt ad eorum salutem, Sed accidit quia vel isti ipsi hanc
salutem reiciunt vel quia alii homines, a quibus ipsi dependent, suam
cooperationem necessariam dare noluerunt, ut dicitur apud ° M. 23, 13.

Hodietno die maxime sentimus et quidem recte quod nullo modo
non-christianos considerare possumus tamquam aeternae damnationi
destinatos; et recte affirmamus omnes homines omnino gratia divina
quae actualis dicitur interne moveri versus salutem. Sed inde non certe
sequitur eos aliguomodo " incorporari Christo et sic inter christianos et
non-christianos nullam intercedere differentiam nisi in hac terra terrestri
quoad statum externum et media salutis plus minusve convenientia,

Sacra Scriptura potius indicat salvationem dari mediante fide et
fidem afferri per praedicationem apostolorum, uti habetur in epistola ad

Romanos, cap. 10, vers, 13-17, in qua legitur: « Omnis quicumque in-
vocaverit nomen Domini, salvus erit. Quomodo ergo invocabunt in
quem #on crediderunt? Aut quomodo credent ei quem non audierunt?
Quomodo autem audient sine praedicante? Quomodo vero praedicabunt
nisi wzittantur? Ergo fides ex auditu (ex contextu clare patet auditum
non esse mere internum), auditus autem per verbum Christi» .

Item in epistola I1 ad Thessalonicenses S. Paulus dicit:” « Nos
autem debemus gratias agere Deo... quod elegerit vos Deus primitias in
saluter in sanctificatione spiritus et in fide veritatis; in qua et vocavit
vos per evangelium nostrum »..”

Similiter et S. Petro visum est per praedicationem suam se fidem
afferre gentibus guando dixit:" « Deus elegit... per os meum audire
gentes verbum evangelii, et credere. Et qui novit corda Deus, ... nihil
discrevit..., fide purificans corda eorum »..."

Quando ergo textus schematis in pag. 13 ..."" dicit « in tertis autem
agnitione Christi et glorificatione Patris eius non locupletantur, Qua-
propter Fcclesia indesinenter impellitur, ut omnes non baptizatos ad
Corpus Christi adducat ...” | ut sic via salutis pro eis latius sternatur »,
tunc proponit conclusiones theologicas, sed adhuc ' controversas.

Proponitur ergo ut quaestio haec, utpote nondum satis clarificata
et controversa ...” non dirimatur a Concilio. Proinde deleatur textus
a lin, 19 et eius loco ponatur:

« Ecclesia tamen, dilatata caritate, cor suum universis hominibus
totique mundo pandit, ut per Dominum suum, redemptorem ac regem
universorum, feliciter fiat lumen plenum omnium gentium. Quapropter
Ecclesia indesinenter impellitur ut omnes non baptizatos ad Corpus Chri-
sti adducat ».

In textu scripto tradito: ' ad omnes gentes, ? intendunt. ? deest.

* pag. 13, > (Pius IX 8 dec. 1854 et 10 aug. 1863: Denz. 1646 s., 1677).
¢ (litnbus concipiendus est non tam ut locus quam ut status cum beatis ex parte
communis ». 3. Nec satis constat de elementis quae requiruntur ad veram « fidem »
{christianam) de qua in pag. 12, lin. 22 et de applicatione textuum notissimorum
S. Scripturae uti sunt ex und parte textus Hebr, 11, 6 in quo S. Paulus loguitur
de necessaria fide in Deo exsistente et remuneratore, et textus Rom. 2, 9-17 in
quo mentio est de lege scripta in cordibus non Iudaeorum secundum quam homines
in ultimo die iudicabuntur; ex alia parte textus Romz. 10, 14-17 in quo S. Paulus
fidem ex auditu ad consequendam salutem requirere videtur. 7 4, ¥ deest.
° pag. 13. " in I Thess. 2, 15 et, I actu. 22 Thess, 2, 13, B3 in
acquisitionem gloriae Domini nostri Tesu Christi ». Ut Chtistus Dominus dixit suis
apostolis: « Sicus misit me Pater, et ego mitta vos » (lo. 20, 21), ita 5. Paulus
verba prophetiae circa missionem Christi salvificam ad semetipsum applicat et ad

suam missionem pro salute gentilium: « Sic enim praecepit nobis Dominus: Posui
te in lucem gentium, ut sis iw salutems usque ad extremum terrae (Is, 49, 6)»
{Act. 13, 47). « Notum ergo sit vobis, quoniam gentibus missum est hoc salutare

Dei (per praedicationem apostoli} et ipsi audient » (Act. 28, 28). ¥ et conse-
quentem sanctificationem internam et salutem. B (Aet. 15,7 5.) % lin. 19,
Y (quid his significatur? Estne idem ac « incorporari Christo »?). '® non plane
scripturales, et quidem. ¥ nune. X 19-25.

13

Exc.mus P. D. ALFREDUS ANCEL

Episcopus tit, Myrinensis, aux. Lugdunensis

Venerabiles Patres,

In schemate ' nostro praeclaram sane et pulcherrimam habemus de-
scriptionem Ecclesiae tamquam mystici Corporis Christi. Praesentantur
etiam diversae imagines Ecclesiae, At dolendum est quod nunguam
agatur® de Ecclesia tamquam regno Dei seu tamquam tegno caelorum,
cum toties Christus et apostoli eius de hoc regno locuti sint.

De facto plures Patres postulaverunt ut de eo aliquid explicite di-
catur, inter quos exc.mi DD. Florit et Garrone necnon episcopi ex Bra-
silia et Tugoslavia. Paucis abbinc momentis, pulchra de hoc dicta sunt
et plene eis comsentio. At tot et tamtae divitiae sunt in hoc mysterio
regni Dei ut de eodem possim adbuc logui quin eadem repetam.’

Vellem ergo aliqua proponere quae adhiberi possent ad redactionem
numeri specialis De Ecclesia ut regno Dei. Hic numerus optime pone-
retur ante n. 4. Valde enim conveniens est ut prius loguamur * de Ecclesia
sicut Christus de ea locutus est et deinde de Ecclesia sicut apostolus
eam praesentavit,

Non ignoro hoc studium de Ecclesia ut regno Dei aliquibus offen-
dere difficultatibus, praesertim exegeticis, Haec enim locutio « regnum
Dei » plures habet® significationes, Possumus tamen cum sufficienti cer-
titudine plurimos textus imvenmire ® qui certissime de Ecclesia Christi
agunt.

Inter varia’ doctrinae puncta quae ex hoc studio in luce poni pos-
sunt, frig " tantum in aula dicam, textum autem, qui inseri in capite pos-
set, directe secretario tradam.

1. Ecclesia Christi ut regnum Dei manifestatur simul tamquam
societas visibilis et tamquam societas spiritualis omnino differens ab
omni societate terrestri,

Omnibus nota sunt quae de regno Dei tamquam de societate visi-
bili dicuntur; etenim passim in manualibus theologiae repetuntur. Ideo
de his nihil dicam non quasi minoris momenti, sed quia ab omnibus
cognoscuntur. Sufficiat tantum recolere quod Dominus Petro dedit
claves regni caelorum.”®

E contra, mea sententia, non satis attenditur differentiis essentiali-
bus quibus regnum Dei ab omnibus societatibus terrenis discernitur.
Quasi spontanee enim populus iudaicus et ipsi apostoli messiam exspec-
tabant regem temporalem qui populum Dei ab hostibus * liberaret et in
suo splendore restitueret. At Iesus condidit "' teghum in quo non intra-
tur nisi per fidem in ipsum. Exigit etiam tamquam conditionem ad in-
gressum in regnum Dej humilitatem, spiritum paupertatis et iustitiam
quae superet iustitiam scribarum et pharisacorum...” Haec omnia sup-
ponunt caritatem eamque foveut ef ipsa caritas mandatum est supremum
huius regni.”

Unde in hoc studio Ecclesiae tamquam regni Dei invenimus fun-
damentum doctrinale renovationis secundum FEvangelium, quam tanto-
pere Summus Pontifex nobis inculcat™ Cum enim haec renovatio facta
fuerit, tunc, ut ipse ait, « Ecclesia vultum suum universo mundo osten-
dere poterit », talia fundens dicta: « Qui videt me, videt et Patrem »..."

2. Insuper Evangelium " nobis ostendit quomodo Ecclesia tamguam
regnum Dei " crescat et quotidie augeatur. Non enim terrestrium regno-
rum more crescit...” cum regnum Christi non sit de hoc mundo ..."” sed
assimilatur regnum caelorum sive grano sinapis, sive fermento in fa-
rina abscondito...”

Hic invenitur quasi tota doctrina de vi missionaria in Fcclesia. Haec
vis non est aliud nisi virtus Spiritus Sancti qui paulatim evolvit regnum
Dei quousque tota massa humana fermentetar...”

Non est ergo Ecclesia comparanda societati quae clauderetur in fini-
bus suis, neque societati quae, vi sua, vellet dominare diversas nationes.
Regnum Dei est regnum pacis, tale autem regnum pacis ® quod, vi Spi-
ritus Sancti, extendetur usque ad terminos terrae, Unde dicebat Christus
discipulis suis. « Nolite timere pusillus grex, quia complacuit Pairi ve-
stro dare vobis regnum »*

3. Ecclesia ut regnum Dei manifestat seipsam tamquam in tertis vi-
ventem, tamquam in caelum tendentem, tamquam apud Deum * re-
gnantem, Haec enim omnia clare et distincte in Evangelio docentur.
In terra vivens, regnum caelorum difficultatibus obnoxium est, sicut
narratur de® agro in quo seminantur bonum semen et zizania ...,
adhuc simile est sagenae missae in mare, in quo inveniuntur pisces boni
et mali ...”"; in caelum tendens, regnum Dei crescit usque in diem in quo

Christus traditurus erit illum Deo et Patri, ita ut Deus sit omnia in
omnibus ...*; tunc « iusti fulgebunt sicut sol in regno Patris eorum »...”

Ideoque Ecclesia, tamquam regnum Dei, clare illum characterem
manifestat ® sic dictum eschatologicum qui, nostra praecipue ™ aetate,
in qua homines impelluntur quasi unice ad terrestria, tanti momenti est.

Conclusio: Quae diximus * perpauca sunt si comparantur omnibus
quae de regno Dei in Evangelio dicuntur. Spero tamen ea sufficere ad
probandam necessitatem introducendi in nostro schemate numerum
specialem de Ecclesia tamguam regno Dei”

Haec autem nomine plurium episcoporum Gallize dixi™

In textu scripto tradito: ' Omnes in memoria tenemus verba quibus Sum-
mus Pontifex hortavit nos ut plenius profundiusque naturae Ecclesiae studeamus.
« Nam Ecclesia mysterium est, scil. arcana res quae Dei praesentia penitus perfun-
ditur, ac propterea talis est naturae, quae novas sempet altioresque suiipsius ex-
plotationes admittat ». Ad hanc ergo investigationem peragendam, non suflicit
quaedam tantum respicere, etiamsi sint praestantiora, sed necessarium videtur
in lucem ponere omnes, saltem praecipuos fontes doctrinae, Tam in textu, 2 seil.
in nn. 3 et 6, quando agitur sive de Ecclesia ut mystico Corpore Christi, sive de
aliis Ecclesiae imaginibus. Attamen dolendum est quod nunquam quaestio sit.
* Unde mirum non est si iam duo Patres, scil. exc.mi DD. Florit et Garrone, po-
stulaverint ut de regno Dei in schemate de Ecclesia agatur.  * Melius enim esset
prius scribere. > sey « regnum caclorum » plures praesefert. ¢ praesentare.
" plurima.  ® haec. 7 deest. ® a romanis, " eis ostendit. 2 (Me.
18, 3; 19, 23; 5, 20). ¥ quae, ut ait Summus Pontifex, « regina est et veluti
radix aliarum virtutum cardinalium, h. e. humilitatis, paupertatis, pietatis » Ideo
filii regni, 1. e. discipuli Tesu Christi, qua tales agnoscuntur, si diligunt invicem,
sicut et ipse Christus dilexit eos. % inculecavit. 5 (Io. 14, 9). % Eccle-
sia, tanquam regnum Dei. 7 deest. " Ecclesia. Y (fo. 18, 36). * (Mz

13, 31-33).  # Et granum sinapis fit arbor, ita ut volucres caeli veniant et habi-
tent in ramis efus.  # sed regnum.  ® deest.  * in Deo.  * assimilatur.
% (Mg 13, 24-25). 7 (47-48). B (1 Cor. 15, 24-28)}. B (M 13, 43).
% praesefert. ' speciatim in. % Haec autem, fateor. ¥ Attamen tanti

momenti sunt, ut omitti non possint, quando de investiganda natura Ecclesiae
agitur. Certe haec non sufficerent ad plenam cognitionem Ecclesiae. Ideo alia
voluit etiam nobis tradere Dominus de Ecclesia, sive per se sive per apostolos
suos; sed illa non omittendo, haec imprimis debebamus ex Evangelio promere, quia
ipsa verba Domini sunt. ¥ quorum nomina sequuntur conscripsi: exc.mi DD.
Guerry (Cambrai), Garrone {Toulouse), Veuillot (coad. Paris), Rougé (Nimes),
Kervéadou (Saint-Brieuc).

14

Exc.mus P. D. AEMILIUS GUANO
Episcopus Liburnensis

1..." Placet titulus cap. I de Ecclesiae mysterio. Verbum hoc ex
Sacra Scriptura depromitur. Per ipsum aufer * exprimi videtur in Eccle-
siae externa visibilitate, sicut in Christi venerabili humana natura, simul
abscondi et revelari intimam divinam Ecclesiae realitatem, omnem scien-
tiam supereminentem.

2.* Concinnius et evidentius in lucem ponenda esset notio Ecclesiae
relate ad Christum, Verbum Dei caro factum, sequenti fere modo:

A. Christus, Patris consilio participans et obsequens, iam per my-
sterium incarnationis, necnon per mysterium paschale mortis et resur-
rectionis, necnon per mysterium eflusionis Spiritus Sancti, omnes et
omnia ad seipsum ordinat, ad seipsum trahit, in seipso assumit, sive
quae in caclis, sive quae in terris sunt, sive praesentia, sive praeterita,
sive futura, ut omnes et omnia per Spiritum Sanctum cum Patre recon-
ciliet et ipsi Patri * offerat. Per opus autem Christi et per adhaesionem
creaturarum Christo, modis ab ipso statutis, Fcclesia constituitur qua
populus, familia (domus et templum Dei), sponsa et corpus Christi,
unum immo quodammodo cum Christo.

B. Inter diversas vero Ecclesiae imagines quae in schemate nume-
rantur nonnullae seligendae essent quae maius momentum habere viden-
tur. Ipsae autem ampliore expositione recolendae essent et, quantum fieri
potest, earum mutua connexio explicanda, v, g. in ordine progredientis
unionis cum Christo et Deo, Ecclesia est populus et regnum, cuius dux
et rex et dominus est Christus una cum Patre. Populus iste constituit
familiar fratrum Christi, filiorum Patris qui in caelis est. Ecclesia autem
tam intime cum Christo connectitur ut spossa nuncupari possit Christi
sponsi. Demum ipsa est corpus Christi, immo unum quodammodo cum
Christo...’

3.* Quaedam consectaria quae ex praemissis profluunt videntur
vel melius explicanda vel forsan addenda: .7

a)® Pluries loquitur in schemate de sacramento Ecclesiae vel de
Ecclesia qua sacramentum. Haec locutio placet, sed, ad vitandas aequi-
vocationes cum doctrina de septem sacramentis et praesertim ad melius
patendam et urgendam vim et pulchritudinem huius locutionis, aliqua
clarificatione ipsa locutio forsan indiget, v. g. hoc modo: Ecclesia, cum
Christo et per Christum, in scipsa et per suam ipsam praesentiam in

mundo, et per totam vitam suam, est sactamentum, ut card, Frings aie-
bat, primordiale sacramentum, scilicet signum et instrumentum, signum
efficax sive redemptionis et sanctitatis® quam Christus per ipsam in ho-
mines inducit, sive gloriae quam Christus per ipsam Patri reddit. Puto
omnino non obliviscendum esse, sed aperte et solemniter confitendum
hunc adspectum, ut ita dicam, latreuticum Ecclesiae — laudis scilicet
et amoris in Deum Patrem — quem S, Paulus commemorat v, g, in epi-
stola ad Ephesios, cap. I ..."": «in quo et credentes signati estis Spiritu
promissionis sancto, qui est pignus hereditatis nostrae, in redemptionem
acquisitionis, in laudem gloriae ipsius »; et iterum cap. IIT ...": « Ipsi
(Deo Patri) gloria in Ecclesia, et in Christo Iesu, in omnes generationes
saeculi saeculorum. Amen » ..."”

5) " Inter Ecclesiae munera praceminens videtur eius sacerdotiums,
participatio et continuatio sacerdotii Christi. Simul autem cum Christo,
ipsi Ecclesiae competit ut sit hostia vel oblatio munda Deo Patri oblata.
Etiam hic aspectus hostize seu oblationis in lucem ponendus esset.

¢} Eeclesia in mundo posita suam historiam habet, quae totam
humanam historiam pervadit. Tam inde saltem a Protoevangelio adest
Ecclesia quatenus homines Christo per fidem adhaerent, Christo sive ven-
turo, sive in hac vita degenti, sive in caelis glorificato. Sed accurate di-
stinguenda sunt momenta evolutionis et historiae Fcclesiae secundum
divinum consilium: Ecclesia ab Adam usque ad Abraham, Ecclesia pa-
triarcharum, legis, prophetarum Veteris Testamenti, Ecclesia circa Chri-
stum in hac vita degentem, Fcclesia Novi Testamenti a Christo instituta
et super fundamentum apostolorum fundata, Ecclesia sanctorum iam
nunc in caelis et eorum qui in purgatorio purificantur, ut finis denique
ad quem tota historia Ecclesiae contendit, Ecclesia post ultimum ad-
ventum Christi in caelis gloriosa.

d) Vita Ecclesiae: Ecclesia tandem — et in ipsa, et per ipsam
christifideles — de vita vivit Christi, tota pervaditur mystetio amoris
Patris, Filii, Spiritus Sancti, tota in mysterio vitae divinae immergitur.
Ex alia vero parte, sicut Christus, Verbum Dei Incarnatum inter nos
inhabitans et operans, tota est in mundo posita, extranea et inimica
mundo quatenus mundus Deo extraneus est et in maligno positus, mun-
danis suggestionibus et tentationibus subiecta, at simul amica mundo
utpote mundus Dei creatura est et a Filio redemptus, semper operans
ut mundus praesentia Christi penetretur et Deo Patri magis magisque
sacer fiat. Ecclesia, sicuti Christus, problematibus, poenis, gaudiis omnium
hominum, qui sunt in mundo, patticipat, malum redimit, bonum sti-
mulat et elevat ..."

e) Ex his quae praecedunt transitus fit ad homines quatenus

membra sunt Ecclesiae vel quatenus ad eam vocantur, ut in ipsa salutem
consequantur ..." et gloriam Deo dent ..."; ad eorum servitium pro gloria
Dei ordinantur ministeria et hierarchia in Ecclesia constituta.

4. Quoad Ecclesiam Novi Testamenti in terris peregrinantem, boc
reminiscendum videtur 7 Ecclesia est apostolica, videlicet a Christo per
Apostolos derivata, fructus ipsamet apostolatus seu missionis Christi,
apostoli et pontificis confessionis nostrae; patticipat, vero, alia ex parte,
et continuat apostolatum apostolorum et praesertim apostolatum sui
sponsi et capitis Christi.

Insuper Ecclesia, similiter ac Christus, vivit ex una parte ut Eccle-
sia orans in contemplatione, ex alia parte ut Ecclesia annuncians, ordi-
nans, militans, miserans, sanctificans. Culmen autem et centrum eius
vitae in sacrificio eucharistico consistit, in quo, dum memoria passionis
et resurrectionis Christi recolitur, ipse, realiter praesens, Patri offertur,
hominibus datur et eius reditus in fine saeculi fideliter et peramanter
exspectatur. Sic Ecclesia ..." versus Patrem peregrinatur.

In textu scripto tradito: ' 1. Hoc caput maximi momenti est, sive pta toto
schemate de Ecclesia sive pro consectariis quae inde promanant in fere omnibus
aliis schematibus: agitur praesertim hic de illa notione Ecclesiae de qua Sanctus
Pater in sua allocutione locutus est. Ut caput quam maxime suam vim obtineat,
quaedam videntur vel aptius vel pressius exprimenda, vel etiam fortasse addenda, 2.

! apte. 33, * deest. > C. [ef 3 o] 4, 7 praesertim quoad
Ecclesiam in tertis peregrinantem. 8 0 Lef 4 alinea 1]. B). ? sanctificatio-
nis.  yv. 13-14, oy 21, 2 Ex Feclesia, quatenus est sacramentum
primordiale, omnia sacramenta promanant. By Y [¢f. 4 alinea 2].
5 eius ministerio participent. % (cf. apostolatum, sacerdotium sacerdotum et
fidelium etc.). 7 deest. 8 cum suis flis.

Textus additus:

Liceat mihi, ad ea quae in interventione die 2 octobris habita circa cap. I expo-
sui, addere concretam propositionem (iungitur hic textus interventionis cum aliqua
immutatione in ordine).

Na. 2, 3, 4 schematis contractiori modo exponendi essent, addendo e contra-
rio tamquam n. 3 quae extant in meo textu sub n. 3, pag. 1, in fine, signata litt. A:
« Christus, Patris ... unum immo quodammodo cum Christo »,

Hoc modo, nj fallor, Ecclesia clare appareret in consilio divino, tota sua ampli-
tudine (ab Adamo ad aeternitatem), circa Christum congregata. Efficacior quoque
appareret necessitudo Ecclesiae ad Verbum Incarnatum, unde maximi momenti con-
sectaria promanant.

N. 6 fieret « De imaginibus » (cf. n. 6 schematis), ad mentem notae a me propo-
sitae, pag. 2, sub litt. B.

N. 7: « De Ecclesia ut Mystico Corpore Christi » (iam n. 5 in schemate).

N. 8 «De evolutione Ecclesiae », ad mentem propositionis meae, pag. 2,
litt. C.

N. 9: « De Ecclesia peregrinante » (n. 7 in schemate),

N. 10: conseciaria, ad mentem propositionis meae, a pag. 2 ad 4, sub n. 4:
a) Ecclesia apostalica, Feclesia sancta, Ecclesia una et catholica; ) Sacramentum
Ecclesiae; — liceat mihi insistere in conceptu de Ecclesia ad laudem Dej constituta;
¢} Sacerdotium Feclesiae; d) Vita Eclesiae; e) Participatio singulorum christifide-
lium ad realitatem et vitam Ecclesiae.

15
Exc.mus P. D. IESUS ENCISO VIANA

Episcopus Maioricensis

Venerabiles Patres,

N. 5 aggreditur descriptionem Ecclesiae sub imagine mystici Cor-
potis Christi, et quidem laudabiliter. Tamen mihi videtur hoc factum
esse modo inordinato et insufficienti.

Inordinato, quia prius sermo est de facto: Ecclesia est Corpus my-
sticum Christi, quin sermo sit de Christo capite. Deinde, postquam
vita Ecclesiae describatur, introducitur sermo de capite, qui nexum
interrumpit cum sequentibus de ministrationibus in Ecclesia exsistenti-
bus. Postea in hac ipsa par. 3, linn. 33-38, asseritur omnia agi a Christo;
sed immediate omnia tribuuntur Spiritui, de quo incidentaliter docetur
eum esse animam totius Corporis (linn, 38-41); ut iterum asseratur omnia
deberi Christo tamquam viti.

Quae omnia ordinare proponimus hoc vel simili modo:

a) Statuatur: Ecclesia est Corpus mysticum Christi.

b) Caput huius Corporis est Christus.

¢) Vita huius Corporis describatur ita ut praecipue interna et
spiritualia extollantur, sed tamen externa et temporalia non omittantut.

d) Ideo describatur duplex elementum, humanum et divinum,
quod in Ecclesia invenitur in similitudinem Christi, et quod manifestatur
in ipsa actione Ecclesiae Christum sequentis, docentis et sanctificantis.

e) Pro his actionibus Christus in Ecclesia dona ministrationum
disposuit; non tantum charismata peculiatia, sed etiam alia stabilia, iz
guibus ' ipse Christus est qui ut magister, sacerdos et rex agit.

f} In his omnibus elementum visibile servire debet invisibili.

Insufficient;i autem modo dicimus scriptum esse hunc numerum,
tum quia in par. 1 non videtur satis descriptum Corpus mysticum ipsum,
tum praecipue quia in par. 2, ubi de vita eius fit sermo, nihil dicitur
de caritate et fere nihil de Eucharistia, dum tamen utraque sit velut
centrum totius vitae Ecclesiae.

Ad n. 6: Dolendum sane est totam descriptionem vitae Ecclesiae
procedere unice ex imagine Corporis mystici, dum reliquae imagines
biblicae simpliciter enumerantur, Plura enim, quae in imagine mystici
Corporis aut nullo aut saltem obscuriori modo continentur, in imagine
Sponsae Christi facile et modo omnium menti accommodato perspi-
ciuntur.

Sponsa enim, postqguam desponsata sit! filios parturit, nutrit, fovet,
eis prandium Eucharistiae parat — recordamini epitaphii Abercii —,
eos doctrina instituit, ad labores et virtutes exercet, eisque mandata,
maternalia quidem, imponit; et, si quis filiorum in longinquam regio-
nem abeat, eum exspectat, vocat, desiderat, quaerit, et in domum pa-
ternam cum amore trahit. Haec dilectio sponsae erga filios vix exprimi
potest per ideam Corporis,

Sponsa diligit sponsum, eique placere studet, eumque colit. Sed
quia haec idea non consideratur, sed solum idea Corporis mystici, inde
sequitur ut nos consideremus in Liturgia tantum® cultum quem Eccle-
sia cum ..’ capite tribuit Patri, et non cultum quo Ecclesia adorat
Christum Sponsum in Eucharistia praesentem et in caelo regnantem post
redemptionem in cruce,

Sponsa denique diligitur a sponso, et ab eo accipit nutrimentum,
monilia, vestimenta salutis et fecunditatem. Dixi,

In textu scripto tradito: ' Tn his. ? deest. * non consideramus in Li-

turgia nisi. * suo.

16

Exc.mus P. D. ERNESTUS PRIMEAU
Episcopus Manchesteriensis

Venerabiles Patres conciliares,

Desidero parvam emendationem facere in introductione facta a mo-
deratore, eminentissimo cardinali, Episcopus sum Manchesteriensis in
Statibus Foederatis Americae. Episcopus Manchesteriensis in Anglia in-
ter fratres seiunctos numeeratur.'

Quaedam animadvertere iuvat quae respiciunt Ecclesiae naturam
praesertimque quaestionem de fis qui FEcclesiae incorporantur seu eius-
dem sunt participes (de qua in nn. 8-9 schematis). Etenim, prout iacet,
textus schematis confusione quadam laborat: una ex parte non, aut
non sufficienter, distinguit participationem seu incorporationem Eccle-

siae corarm Deo seu judicio Dei atque eamdem incorporationem seu parti-
cipationem coram Ecclesia seu iudicio Ecclesiae ipsius; altera ex parte
non distinguit inter Ecclesiam gua communitatem seu communionem,
quae complectitur omnes fustos seu iustificatos, scil, non tantum homi-
nes his in terris degentes qui eiusdem veritatis revelatae et gratiae sunt
consortes, sed et sanctos in caelo ac animas in purgatorio exsistentes,
atque Ecclesiam gua societatern cuius participes tantummodo esse pos-
sunt homines baptizati in terris degentes, quippe qui soli finis perse-
quendi sint capaces. Hac ratione quidem non fit divisio in Ecclesiam
communitatem et Ecclesiam societatem, sed tamtum® distinctio dupli-
cis adspectus etusdem realitatis, quae est Ecclesia...’

Hac ratione non pauca ex textu schematis revisioni sunt subicienda.

1. Dicitur pag. 7, lin. 22: « Haec congregatio iustorum a SS. Pa-
tribus Ecclesia universalis vocatur ». Haec congregatio postea, pag. 9,
merito corpus Christi mysticum vocatur et est, Attamen, pag. 12, lin. 8
notatur: « Non salvatur tamen, licet ad Ecclesiam pertineat, qui in
fide, spe et caritate non vivit, sed peccans in Ecclesiae sinu “ corpore ”
quidem sed non “ corde ” remanet ». Obscura haec sunt ac minus di-
stincte dicta.

Revera,' coram Deo, « qui scrutatur corda » ...°, Ecclesia seu cor-
pus mysticum est congregatio solorum iustorum, eorum nempe qui
gratiae sanctificantis sunt participes, ac ideo non complectitur illos pec-
catores qui culpa sua in fide vel spe vel caritate non vivant. Sed coram
Ecclesia, seu iudicio Ecclesize, « quae non iudicat de occultis » ... ec-
clesialis communio seu communitas complectitur simpliciter omnes his
in terris degentes qui veram fidem exterme profitentur, auctoritati legi-
timae sese subditos ostendunt nec ob manifesta peccata aut censura a
communione fidelium excluduntur,

2. Praeterea, pag. 12, linn, 3 ss, haec habentur: « Reapse et sim-
pliciter Joquendo Ecclesiae societati incorporantur illi tantum, qui inte-
gram eius ordinationem omniaque media salutis in ea instituta agno-
scunt, et in eiusdem compage visibili... etc. ». Revera, iudicio Ecclesiae,
iidem soli communionis Ecclesiae plene seu simpliciter sunt participes,
cum omznes polds communionem constituentes vel plenam communionem
constituentes verificent; immo iidem soli, his in terris, Ecclesiae qua
societatis simpliciter et active sunt consortes, cum baptizati sint atque
Ecclesiae vitam socialem participent.

Qui vero baptizati, christiano nomine decorantur, cum adulti inte-
gram fidem vel unitatem communionis sub Romano Pontifice non pro-
fitentur, non simpliciter quidem eiusdem communionis seu communita-
tis sunt participes, sed eiusdem communionis aliqua ratione participes

dici possunt, ea ratione nempe seu guatenus veritatis revelatae ac me-
diorum salutis sunt participes; immo baptizati cum sint, dici possunt
incorporati Ecclesiae societati, cuius tamen non sunt plene seu simpli-
citer et active consortes.

Quare: pag. 12, linn. 3 ss. proponi potest textus sequens: « Reapse
et simpliciter seu plene Ecclesiae communionis participes tantum sunt,
immo simpliciter et active Ecclesiae societatis tantum sunt consortes ii
qui integram eius ordinationem, etc. », aut proponi potest hic textus
ad simpliciorem formam redactus: « Reapse et simpliciter Ecclesiae in-
corporantur illi tantum qui integram, etc. », sine mentione distinctionis
inter communitatem et societatem.

Et secundo: pag. 12, n. 9, linn. 24 ss., loco textus in schemate’
proponitur textus, iam aliquatenus...|! propositus, wempe:’ « Omnes
illos qui, baptizati, christiano nomine decorantur, sed, adulti, integram
fidem vel unitatem communionis sub Romano Pontifice non profitentur,
FEcclesia, pia omnium mater, plures ob rationes sibi adiunctos habet
atque iure ideo filios appellat ».

Denique tandem, liceat mihi addere ad has animadversiones aliam
quae haec est: desideratur in hoc schemate expositio de relationibus inter
Ecclesiam et civitatem seu societatem politicam, guae fradenda fuerat
in cap. IX primi schematis.”® In hoc cap. 1, expositio haec tradi deberet,
cum habitudo consideratur Eeclesiam inter et populum, quae respicit
non tantum homines uti individuos, sed etiam homines in societatibus
civilibus coniunctos. In votis certo multorum est ut de hac quaestione
tradantur principia generalia, Dixi.

In textu scripto tradito: ' deest. ? tantummoda. 3 Communitas est
summa eorum omnium qui de facte sunt earundem notarum seu proprietatum par-
ticipes. Societas vero est adunatio plurium ad aliquid communiter agendum
(S. Thomas, Conira impugnantes Dei cultum ef religionem, c. 3), scil. in ordine
ad finem guendam in communi persequendum. Ecclesia simul est communitas et,
quoad eos his in terris degentes, est societas. Duo sunt adspectus eiusdem FEecle-
siae.  * Re quidem vera. 5 (Rowe. 8, 27; 1 Cor. 2, 10). ¢ (Innocentius TII,
inec. 33, X, V,3). 7 «Cum omnibus illis, qui, baptizati, christiano nomine de-
corantur.., Fcclesia, pia omnium Mater, semetipsam scit plutes ob rationes con-
iunctam ».  ® ab exc.mo D. Baudoux.  ° deest. 0 deest.



462 ACTA CONC, VATICANI II — PERIODUS II

17

Rev.mus P. CHRISTOPHORUS BUTLER
Praeses Congregationis Anglicae O.5.B.

Venerabiles Fratres,

Non quidem expectaveram me ad loquendum hodie vocandum esse,
ideoque veniam peto si minus concinne loquar.

Velim autem suggerere additionem quamdam ad cap. ..., pag. 12,
par. 9, ad lin. 31, post verba « Deiparam Virginem fovent », Additio
esset his vel similibus verbis concepta (et iam scripto secretario tra-
didi®): « Neque praetermittendum est quod hi Christi discipuli,’ quam-
vis a plena communione catholica seiuncti* sint, tamen inter se in com-
munitatibus vel communionibus aut etiam Ecclesiis coniunguntur. Hae
communitates vel Ecclesiae non sunt societates mere naturales, quia ex
principiis evangelicis ideoque supernaturalibus, quamvis incompletis,
vere® exstant, Ttaque socialis et visibilis natura Ecclesiae aliquo modo
etiam © extra se reflectitur in his communionibus ».

Ratio additionis * est quod haec veritas ex una parte inservire posset
expolitioni notionis Ecclesiae, cum Ecclesia se expandit extra limites
suos non solum in animis singulorum sed etiam socialiter in christianis
communitatibus,’ et ex altera parte talis additio, ut opinor, valde’® grata
esset fratribus nostris seiunctis. Haec autem paragraphus debet conside-
rari a fratribus separatis maxima cum cura.”

..M Et iam cum hic stem, velim addere aliquid de Ecclesia et regno
Dei. Est distinctio in Novo Testamento, praesertim in Evangelio S. Mat-
thaei et in S. Paulo, inter regnum Dei et regnum Christi. Quaeri posset
num, biblice loquendo, bonum esset aequiparare Ecclesiam regno Dei.
Ecclesia recipit regnum Dei, intrat in regnum Dei, est heres regni Dei,
est subiectum regni Dei. Regnum Dei est aliqua res non solum escha-
tologica, sed apocalyptica. Est actio divina ad quam nulla actio humana
aliquid facit nisi dispositive. Sed si aequiparemus Ecclesiam regno Chri-
sti sequemur locutionem Novi Testamenti et evitabimus aequivocationes
et difficultates in dialogo oecumenico, qui in hac re de Ecclesia tanti
momenti est. Dixi,

In texty scripto tradito: ' schematis de Ecclesia, % deest. * discipuli
Domini.  * separati.  ° deest. ¢ deest. 7 deest.  ? deest.  ? deest.
10 separatis. ' [Religua vero sic exprimit]: Addam. Si verbum desideratur

de « Regno », memorandum est quod Sacra Scriptura facit distinctionem, prae-

sertim in Evangelio S. Matthaei et in S. Paulo, inter regnum Dei et regnum
Christi. Regnium Del est aliquid non modo eschatologicum sed apocalypticum; est
actio Dei ad quam se habet actio humana tantummodo dispositive. Regnum Dei
est id quod recipit Eeclesia, vel id in quod Ecclesia intrat; Feclesia est subiecta
regno Dei, Regnum Christi autem est aliquid quod in historia vertitur et progre-
ditur. Fortasse igitur Ecclesia melius regno Christi quam regno Dei aequiparatur.

Exc.mus P. D. PericLEs FELICI, secretarius generalis:

De mandato em.mac pracsidentize consilii: Rogantur vchementis-
sime Patres ut suis locis, quantum possibile est, maneant, ut sequi pos-
sint disceptationem conciliarem. Notantur cum aliquantula admiratione
aliqui Patres et Periti deambulare etiam diu in Basilica et loqui voce
aliquantisper elata, ita ut perturbationem quamdam inducant,

Certissime omnes Patres exhortationi consilii praesidentiae plene
parebunt. Dixi. Gratias.

Em.mus P. D. Evcentus card. Tisserant: Reponatur Sanctum
Evangelium!

Secretarius generalis: Proxima congregatio generalis: crastina, hora 9.



